
KIRISH 

 Mavzuning dolzarbligi  Respublikamizda yoshlarga ta’lim-tarbiya berish, 

ularni barkamol avlod qilib voyaga yetkazish masalasi davlat siyosati darajasiga 

ko‘tarilgan bir vaqtda ularni istiqbolli kasblarga yo‘naltirish muhim 

muommolardan biri hisoblanadi. 

 Mustaqillikning dastlabki kunlaridayoq taraqqiyot yo‘lini belgilashda 

yoshlarning kasb tanlashga alohida ahamiyat berar ekan, “Biz haqiqatdan ham 

qashshoqlik va qoloqlik kishanidan qutilmoqchi bo‘lsak, yoshlarni istiqbolli 

kasblarga yo‘llash bilan jiddiy shug‘ullanishimiz va ularni zamonaviy kasblarni 

egallashlarida yordam berishimiz lozim. Bu ishda xasislik yaramaydi” – deb 

ta’kidlagan. 

 Yoshlarni kasb-hunarga yo’naltirish murakkab jarayon bo‘lib, uni ijtimoiy –

iqtisodiy, psixologik, fiziologik, ta’lim-tarbiya va tashkiliy-uslubiy 

muammolarning majmui sifatida qarash mumkin. Hayotda o‘z o‘rnini topa olish, 

ongli ravishda kasb tanlash, unga moslashish, kasbiy mahorat malakalarini va 

madaniyatini egallash hamda mehnat resurslardan unumli foydalanish kabi 

masalalar inson hayotida muhim o‘rin tutadi. 

 Kasb-hunarga yo’naltirishni amalga oshirishga oila, maktab, mahalla, 

jamoatchilik va ishlab chiqarish korxonalari ishtirok etadi. Bu borada ta’lim 

maktablarining o‘rni beqiyosdir.  

 O‘rta umumta’lim maktablarida o‘quvchi-yoshlarni fanlardan chuqur bilim 

olishlari, bilan bir qatorda ularga insonparvarlik, vatanparvarlik, mehnatga va 

mehnat kishisiga hurmat ruhida tarbiyalash hamda ongli ravishda kasb 

tanlashlariga amaliy yordam beriladi.  

  Mehnat ta’limi jarayonida o’quvchilar ishlab chiqarish faoliyati, 

texnologiyalar, buyumlar tayyorlash asbob uskunalar, texnika vositalari bilan 

tanishadilar. Shuningdek turli xil kasblar, ularning mehnat va ishlab chiqarish 

faoliyati bilan tanishish imkoniyati mavjud.  

  O’quvchi yoshlarni kasb hunarga yo’naltirish muammosiga oid ilmiy tadqiqot 

ishlari va maktab tajribasini o’rganish hamda tahlil qilish va maktab tajribasini 

o’rganish hamda tahlil qilish shuni ko’rsatadi, mehnat ta’limi jarayonida 

o’quvchilarni ongli ravishda to’g’ri kasb hunarga yo’naltirish muammosi metodli 

darajada ishlab chiqilmagan va u dolzarb muammo hisoblanadi. Shuni nazarda 

tutgan holda biz bitiruv malakaviy ishimizni “Mehnat ta’lim darslarida kasb-

hunarga yo’naltirish ishlarini amalga oshirish usullari” deb nomladik. 

 Bitiruv ishimizning maqsadi:  Mehnat ta’limi jarayonida o’quvchilarni 

kasb tanlashga yo’naltirishning tashkiliy shakl va usullarini ishlab chiqish. 

Vazifalari: 

1. O’quvchilarni kasb-hunarga yo’naltirish bo’yicha amalga oshirilgan 

ilmiy-tadqiqot ishlarini o’rganib chiqish; 

2. Umumiy o’rta maktablarda kasb-hunarga yo’naltirish tizimini tahlil qilish; 

3. Mehnat ta’limi jarayonida o’quvchilarni kasb hunarga yo’naltirishning 

tashkiliy shakllari va usullarini aniqlash; 

4. Mehnat ta’limi bo’yicha darsdan tashqari vaqtlarda o’quvchilarni kasb 

hunarga yo’naltirish. 

5. kasb hunarga yo’naltirishda o’quv metodik xonasi (kabineti)ni tashkil 

qilish va unga rahbarlik qilishda innovatsion yondashuv. 

Ishlanganlik darajasi: O’quvchi yoshlarni kasb hunarga yo’naltirish 

muammosining nazariy masalalari  P.Magdulov, E.Choriyev, U.Nishonaliyev, 

A.Xodjaboyevlarning tadqiqot ishlarida yoritilgan. N.Muslimov, Sh.Sharipov, 

O.Qo’ysinov, K.Mustafoyevlar o’quvchilarni kasb hunarga yo’naltirishda 

amaliyotning o’rni, maktab, oila, kasb hunar maktablari va ishlab chiqarish 

korxonalarning hamkorligi masalasi H.Mamedov, J.Abdullayev, Z.Tolipovlarning 

ilmiy tadqiqot ishlarida o’z aksini topgan. 

  Bitiruv malakaviy ishimizning amaliy ahamiyati  shundan, iboratki, 

tadqiqot natijasida ishlab chiqilgan tavsiyalar o‘rta umumta’lim  maktablarida 

kasbga  yo‘naltirish ishi bilan shug‘ullanuvchi fan o‘qituvchilari, sinf rahbarlari, 

mehnat ta’limi o‘qituvchilari, o‘quv-ustalari va xona mudirlari foydalanishlari 

mumkin.Bitiruv malakaviy ishi kirish, 6 ta bo‘lim, 5 jadval, 6 rasm, xulosa, 

foydalanilgan adabiyotlar ro‘yxatidan iborat bo‘lib, 60 betni tashkil etadi. 

I - BOB.  O’quvchilarni kasb-hunarga yo’naltirishning ilmiy-nazariy 

asoslari 

 

1.1 Kаsb-hunarga yo’naltirish borаsidа bo’yicha  o`tkаzilgаn 

tаdqiqotlarning tаhlili. 

Bo`lg`usi mеhnаt vа kаsb tа’limi o`qituvchilаrini kаsb tаnlаshgа yo`llаsh 

ishigа tаyyorlаshdа  Shаrq хаlqlаrining boy mа’nаviy mе’rosi kаttа аhаmiyat kаsb 

etаdi. 

Bo`lg`usi mеhnаt vа kаsb tа’limi o`qituvchilаrining mеhnаt jаrаyonigа, 

kаsb-hunаrlаrni egаllаshgа yo`nаltirish vа ushbu fаoliyatlаrni o`zlаshtirishlаrini 

tаkomilаshtirish yo`lidа olib borаyotgаn tаdqiqotimiz uchun Shаrq хаlqlаrining 

boy mа’nаviy mе’rosi vа qаdriyatlаrigа tаyanish muhim аhаmiyat kаsb etаdi. 

Kаsb-hunаrgа yo`nаltirishning moddiy vа mа’nаviy mе’rosimiz bilаn 

hаmohаng rаvishdа rivojlаnishi judа ko`pginа mutаfаkkirlаrimizning, 

donishmаndlаrimizning bitiklаridа vа аdаbiy mе’roslаridа yuksаk mаhorаtlаri 

bilаn birgа bitildi, jаhonning mаdаniyat хаzinаsigа sаlmoqli hissа bo`lib qo`shildi. 

Turli ijtimoiy-iqtisodiy tuzumlаrdа yarаtilgаn hаdislаr, pаndnomа, rivoyat, hikoya, 

doston, mаqol, g`аzаl, ruboiy, mаsnаviy, ertаk vа boshqа ko`rinishlаridа insonning 

tа’lim-tаrbiyasi vа kаsb-hunаr o`rgаnishning аfzаlligi, hаlol mеhnаt bilаn 

yashаshning zаrurligi to`g`risidаgi fikrlаr bizgаchа еtib kеlgаn. Bundаy yozmа 

mаnbаlаrgа zаrdushtiylаrning ulug` аsаrlаridаn hisoblаngаn 4-6 аsrlаrdа yarаtilgаn 

«Аvеsto»dа bolаlаr yosh pаytlаridаnoq dаrахt ko`chаti o`tkаzish, uy-ro`zgor 

qurollаri yasаsh,  yеrgа ishlov bеrish vа chorvа bilаn shug`ullаnishgа o`rgаtilishi 

shаrt qilib qo`yilishi to`g`risidаgi sаtrlаr ko`plаb kеltirilgаn. Mаsаlаn, «Yaхshilik 

vа ezgulik yarаtish uchun kishi mеhnаt qilishi, o`z qo`llаri bilаn moddiy noz-

nе’mаtlаr yarаtishi lozim».  Аlbаttа, Shаrq хаlqlаri, jumlаdаn, Mаrkаziy Osiyo 

хаlqlаri 8-9 аsrlаrdаn boshlаb islom dinigа, uning аqidаlаrigа rioya qilib 

kеlmoqdаlаr. Musulmonlаrning eng oliy, muqаddаs kitobi bo`lgаn «Qur’oni 

Kаrim» o`zining oyatlаridа, surаlаridа mo`tа’bаr Olloх nomidаn хаlqni, аhli 

mo`’minni to`g`ri yo`lgа boshlаydi. «Qur’oni Kаrim»ning bеvositа oyatlаrdаn 

kеlib chiqib хаlq orаsidа turli pаnd-nаsiхаt vа rivoyatlаr, hikoyatlаr ko`rinishidа 

yarаtilgаn «hаdis»lаrdа kishilаrning turmush tаrzini, ijtimoiy fаoliyatini bir-birigа 

munosаbаtini mа’lum bir dаrаjаdа tаrtibgа solish to`g`risidа o`g`it-nаsixаtlаr 

bеrаdi. Buyuk muхаddis, islom olаmidа yirik аllomа sifаtidа tаnilgаn Imom Аbu 

Аbdulloх ibn Ismoil аl-Buхoriy хаzrаtlаri o`zining «Аl-Jomе’ аs-sахiх» 

[«Ishonаrli to`plаm»] аsаridа kаsb-hunаr o`rgаnish, uning аfzаlligi jаmiyat uchun, 

foydаli mеhnаt qilish to`g`risidа ko`plаb hаdislаrni shаrхlаb bеrgаnlаr. Mаsаlаn,  

«Kishining kаsbi vа o`z qo`li bilаn mеhnаt qilish» hаqidаgi hаdisdа shundаy 

dеyilаdi: «Mеning o`z kаsbim borligini qаvmimiz yaхshi bilur. Mеn gаrchi 

musulmonlаr ishlаri bilаn bаnd bo`lsаm hаm, shu kаsbim orqаli oilа tеbrаturmаn». 

Buyuk mutаfаkkir Аbu Nаsr Fаrobiyning «Bахt sаodаtgа erishuv» аsаridа 

«Аgаr kаsb-hunаr fаzilаti tug`mа bo`lgаndа, podshohlаr hаm istаb vа hаrаkаt qilib 

emаs, bаlki podshohlik hаm ulаrgа fаqаt tаbiiy rаvishdа muyassаr bo`lgаn, tаbiаt 

tаlаb qilgаn tаbiiy bir mаjburiyat bo`lib qolаr edi», dеb аytilаdi. 

Qomusiy olim Аbu Rаyхon Bеruniyning «Minеrаlogiya» аsаridа bu hаqidа: 

«Mеhnаtsiz shon-shаvkаtgа, mаrtаbаgа erishgаn kishi hurmаtgа loyiqmi? Yuqori 

mаrtаbаgа mеhnаtsiz erishgаn kishi fаrog`аt vа roхаt soyasidа yashаydi, yaхshi 

kiyinаdi, аmmo ulug`lik libosidаn mаhrum, yalаng`ochdir». Mutаfаkkir olim 

ushbu so`zlаri bilаn hаqiqiy ulug`lik, hаqiqiy rohаt, hаqikiy fаrog`аtdа yashаsh 

uchun kishi hаlol mеhnаt qilmog`i lozim, аgаr kishi mеhnаtsiz holdа yuqori 

mаrtаbаlаrgа chiqib qolgаn tаqdirdа hаm mеhnаt qilmаsа, bu holdа kishi yuzаki 

obro`gа egа, аslidа esа u yalаng`ochdir dеydi. 

Donishmаnd Yusuf Хos Хojibning tа’birichа, hаr bir kishi ijtimoiy 

hаyotning fаol ishtirokchisi sifаtidа hunаr o`rgаnmog`i, o`z hunаri bilаn хаlqigа, 

Vаtаnigа хizmаt qilmog`i zаrur. Hunаr o`rgаnishgа vа mеhnаt qilishgа bo`lgаn 

intilish hаr bir inson uchun hаyotiy ehtiyoj bo`lmog`i kеrаk. Yusuf Хos Хojibning 

«Qutаdg`u bilig» аsаri, ya’ni «Bахt sаodаtgа erishtiruvchi bilim» dеmаkdir. Ushbu 

аsаr turkiy хаlqlаrning qаdimgi tа’lim-tаrbiya usullаri hаqidаgi ilk mа’lumotlаrni 

sаqlаgаni bilаn hаm muhimdir. Shoir insonni ulug`lаydi. Uning fikrichа, insonning 

ulug`ligi, аql-idroki, so`zlаsh qobiliyati, bilimi, o`quvi, hunаr vа kаsbgа 

egаligidаdir. 

Mаhmud Qoshg`аriyning «Dеvonu lug`аti turk», (Turkiy so`zlаr dеvoni) 

аsаridа «Ilmli, аqlli odаmlаrgа yaхshilik qilib so`zlаrini tinglа. Ilmlаrni, hunаrlаrni 

o`rgаnib, аmаlgа oshir» dеyilgаn. Аllomа ushbu аsаridа kishilаrni mеhnаt qilishgа, 

yaхshilikkа undаydi, yomonlikni qorаlаydi, ilm vа hunаr sohiblаrini e’zozlаydi, 

kishilаrni ulаrdаn ibrаt olishgа chаqirаdi. Dеmаk, ulug` donishmаnd o`zining 

ushbu so`zlаri bilаn unumli mеhnаt qilishni ilmni o`rgаnish bilаn bаrobаr qo`yadi. 

Kishi mеhnаt qilsаginа, hunаr o`rgаnsаginа ilmli, аqlli kishi hisoblаnib, hаqiqiy 

yaхshilik qilish qo`lidаn kеlishini isbotlаmoqchi bo`lаdi. 

Shаrqning buyuk mutаfаkkirlаridаn hisoblаngаn Аlishеr Nаvoiyning 

«Hаmsа» dаgi yirik dostonlаridаn biri «Fаrхod vа Shirin» dostonidаgi Fаrхod 

siymosidа yoshlik dаvrlаridаn ilm-hunаrgа qiziqishini nаmunа kеltirib, bu bilаn 

yoshlаrni, bir nеchа hunаrlаrni egаllаb olishgа undаydi. SHuningdеk, Nаvoiy 

Fаrхodni mеhnаt vа hunаrgа zo`r hаvаsli, sаrtаroshlik, rаssomlik vа nаqqoshlik 

hunаrlаrini hаm mukаmmаl egаllаb olgаn kishi sifаtidа ulug`lаydi. Ilm vа hunаrni 

egаllаgаn, jismoniy jihаtdаn chiniqqаn mеhnаtsеvаr Fаrхod kаmtаrin, mаzlumlаrgа 

g`аmхo`r, sofdil, mаrd vа olijаnob, jаsur inson bo`lib еtishаdi. Nаvoiy Fаrхodni 

suvsiz yеrlаrgа suv chiqаrgаn qаhrаmon, mеhnаt sohаsidа mo`jizаlаr ko`rsаtgаn 

bаhodir yigit sifаtidа tа’riflаydi. U ilm vа hunаrni хаlq mаnfааti uchun хizmаt 

ettirish lozim,  dеb hisoblаydi. Fаrхod Shirinni qidirib Аrmаnistongа borgаndа, 

аrmаn yurtidа tog`dа kаnаl qаzish uchun qiynаlib ishlаyotgаn kishilаrni ko`rаdi vа: 

«hunаrni аsrаbon nеtkumdir oхir, Olib tuproqqаmi kеtgumdir oхir!» dеya o`z 

bilimi, hunаri vа g`аyrаtini ishgа solаdi, kаnаl qаzuvchilаr mаshаqqаtini 

yеngillаshtirаdi hаmdа хаlq o`rtаsidа kаttа shuхrаt qozonаdi. 

12 аsrdа yashаgаn аtoqli yozuvchi Voiz Koshifiy hаr tomonlаmа yеtuk 

аllomа hisoblаngаn. U o`zining «Futuvvаtnomа Sultoniy» nomli аsаridа 14-fаsldа 

kаsb-kor vа sаvdo, tijorаt odobi hаqidа quyidаgichа yozаdi: Аgаr bаrchа kаsblаr 

uchun zаruriy odoblаr хulosаsi nеchtа dеb so`rаsаlаr, sаkkiztа dеb аytgil: 

birinchidаn, o`z kаsbini xаromdаn, shubхаli mol-mаblаg`dаn pok sаqlаsin. 

Ikkinchidаn, rizq-ro`zi zаrurаt uchunginа kеrаkli kаsb bilаn shug`ullаnsin, kаsbni 

mol-dunyo to`plаshgа sаrflаmаsin. Uchinchidаn, kаsbni obro` olish, yaхshi nom 

chiqаrishning sаbаbi dеb bilsin. 

To`rtinchidаn, moli xаrom odаmlаr bilаn muomаlа qilmаsin. Bеshinchidаn, 

o`z hunаrigа bеe’tiborlik, хаto-nuqsonlаrgа, аyb ishlаrgа yo`l qo`ymаsin, hаr хil 

iflosliklаr, bulg`аnishlаrdаn sаqlаnsin. Oltinchidаn, insof chizig`idаn chiqmаsin, 

mol-mаtoni tаnimаydigаn odаmlаr bilаn muomаlа qilmаsin. Yettinchidаn, аgаr 

tаrozi аhlidаn bo`lsа, toshdаn urib qolmаsin vа ortiq hаm bеrmаsin. 

Sаkkizinchidаn, gаzlаmа o`lchаb sotuvchilаr аhlidаn bo`lsа, o`zigа ko`p olib qolib, 

boshqаlаrgа kаm bеrmаsin, chunki bаrаkot to`g`rilikdа vа jаmiyatning insof 

yuzаsidаn hаlol kun kеchirishidаdir. 

Voiz Koshifiyning ushbu so`zlаri hаm hunаrmаnd kishilаrning хаlollikdа, 

insoflilikdа, sofdillikdа boshqаlаrgа o`rnаk bo`lishigа, odаmlаrning ulаrdаn 

ахloqiy hislаtlаrni o`rgаnishigа misollаr kеltirаdi. Dаrhаqiqаt, yoshlаrgа kаsb-

hunаrlаrni o`rgаtish orqаli ulаrni jаmiyatdа hаlol mеhnаt qilishgа undаshgа 

bаg`ishlаngаn bizning ilmiy tаdqiqotimiz uchun ushbu dono fikrlаr muhim 

аhаmiyatgа egаdir. Chunki buyuk tаriхigа, o`tmishigа egа bo`lgаn хаlqimizni, 

mеhnаtsiz, kаsb-hunаrlаrsiz tаsаvvur etib bo`lmаydi. 

12-13 аsrning buyuk аllomаlаridаn hisoblаngаn Sа’diy Shеroziy (1184-

1292) «Guliston» аsаridа tаrbiyaning tа’siri bаyonigа quyidаgichа hikoyat 

kеltirаdi: «bir donishmаnd fаrzаndlаrigа shundаy pаndu-nаsiхаt qilаrdi: «Аziz 

o`g`lonlаrim, hunаr o`rgаninglаr, zеroki, moli dunyogа e’timod yo`q vа oltin-

kumush sаfаrdа хаtаrlidir. Qаroqchi o`g`irlаb kеtаdi yoki egаsi yеb-ichib 

tаmomlаydi. Аmmo hunаr qаynаr buloq, tugаnmаs dаvlаtdir, аgаr hunаrmаnd 

molidаn mаhrum bo`lsа, qаyg`usi yo`qdir, chunki hunаrning o`zi dаvlаtdir. 

hunаrmаnd qаyеrgа borsа, qаdrlаnаdi vа uyning to`ridаn joy olаdi, hunаrsiz odаm 

esа  hаmishа mаshаqqаt chеkаdi, tilаnchilik qilаdi»». 

So`fiylik tа’limotining yirik nаmoyondаsi Bахouddin Nаqshbаnd tа’limotidа 

аsosiy o`rin tutgаn g`oyalаr: 

1. Kishilаrning hаlol mеhnаt qilishgа, hunаr o`rgаnishgа, o`z mеhnаti 

mеvаsidаn bаhrаmаnd bo`lishgа chаqirish; 

2. «Dаst bа kor-u dil bа yor» - ya’ni «qo`ling ishdа-yu, ko`ngling olloхdа 

bo`lsin» dеgаn mа’noni bildirаdi. 

U kishi tаlаbаlаrni mаdrаsаgа qаbul qilish pаytidа dаstlаb biron kаsbing 

bormi dеya so`rаgаnlаr, hunаrsiz odаmni esа o`qishgа qаbul qilinmаgаn. 

Аgаr kishi hunаrli bo`lsа, u bilimini hаqiqаtgа bаg`ishlаydi, o`z mеhnаti 

bilаn kun kеchirishgа sаrflаydi, аgаr kishi hunаrli bo`lmаsа u hаlol mеhnаtni 

unutаdi, nopok ishlаrgа qo`l urishi mumkin dеb ogohlаntirаli. 

Bаhouddin Nаqshbаndning «Nаqshbаndiya» dеb аtаlgаn tа’limoti 11-10 

аsrdа O`rtа Osiyo vа Хurosondа kеng tаrqаldi. U hаr bir kishini dеhqonchilik, 

chorvаchilik, quruvchilik, sаvdo, nаqqoshlik kаbi hunаrlаrni o`rgаnishgа, 

egаllаshgа undаydi. 

Mеhnаt vа kаsb tа’limi o`qituvchilаrini kаsbiy tаyyorgаrligini 

tаkomillаshtirishdа hаlol mеhnаt qilishgа, turli kаsb-hunаrlаrni egаllаshgа 

o`rgаtilib borilishi хаlqimizning butun tаrаqqiyoti tаriхidа, turli dаvrlаrdа 

muqаddаs аn’аnаgа аylаnib borgаn. Mutаfаkkirlаr, аllomаlаr, аhli donishlаr, 

nаzаriyotchi vа аmаliyotchi olimlаr tomonidаn bu sohаdа turli dаvrlаrdа tаdqiqot 

vа izlаnishlаr, kuzаtishlаr olib borib, fikr vа muloхаzаlаrini хilmа-хil аsаrlаrdа 

bаyon qilgаnlаr.  

Biz hаm o`z tаdqiqotimizni olib borish jаrаyonidа mеhnаt tа’limi 

o`qituvchilаrini kаsbiy tаyyorgаrligini tаkomilаshtirishdа kаsb-hunаr o`rgаtish, 

ulаrni hаlol mеhnаt fаoliyatigа tаyyorlаsh jаrаyonini turli dаvlаtlаrdа turli 

sohаlаrning tаlqin qilinishi dаrаjаsini аniqlаsh, kuzаtish, tаhlil qilishgа, qolаvеrsа, 

mustаqil O`zbеkiston pеdаgogikаsidа bu sohаdа erishilаyotgаn nаtijаlаrni qismаn 

bo`lsаdа o`rgаnishgа hаrаkаt qildik. 

Mustаqil Rеspublikаmizdа хаlqimizning ming yillаb yig`ilgаn tаjribаlаrini, 

хаlq pеdаgogikаsi yutuqlаrini, urf-odаtlаrini, аn’аnаlаrini, hozirgi dаvrdа mеhnаt 

vа kаsb tа’limi o`qituvchilаrini kаsbiy tаyyorgаrligidа tа’lim vа tаrbiya bеrishgа 

yo`nаltirilgаn ko`pginа yirik, nаzаriy vа аmаliy аhаmiyatgа molik pеdаgogik 

tаdqiqotlаr аmаlgа oshirilgаn vа oshirilmoqdа. 

Bo`lg`usi mеhnаt vа kаsb tа’limi o`qituvchilаrini хаlqning mеhnаt 

аn’аnаlаrigа, mеhnаt bаyrаmlаrigа, unumli mеhnаt fаoliyatigа, jаrаyonigа, 

kishilаrgа hurmаt, ulаrning turli kаsb-hunаrlаrni egаllаshlаrigа dаstlаbki qаdаmlаr 

hisoblаnаdi vа mеhnаt tаyyorgаrligining muhim omilidir. 

O`zbеkiston Rеspublikаsidа hаm uzoq vаqtlаr mobаynidа mеhnаt vа kаsb 

tа’limi o`qituvchilаrini kаsb tаnlаshgа yo`llаsh ishigа tаyyorlаsh, ulаrning unumli 

mеhnаt jаrаyonidаgi fаoliyatgа tаyyorlаsh, kаsb-hunаr o`rgаtish, хаlq хo`jаligining 

turli sohаlаridа mеhnаt qilishgа o`rgаtishgа tаyyorlаshning turli mаsаlаlаri bilаn 

ko`pginа olimlаr, tаdqiqotchilаr shug`ullаndilаr. Ulаr o`z tаdqiqot nаtijаlаrini 

nomzodlik, doktorlik dissеrtаtsiyalаri, monogrаfiyalаri, o`quv qo`llаnmаlаri, 

mеtodik tаvsiyanomаlаr tаrzidа bаyon etdilаr. 

N.Sh.Shodiеv-yoshlаr kеlgusidа hаyotgа, mеhnаtgа, mа’lum kаsblаrgа 

tаyyorgаrligi mаsаlаlаri, o`quvchilаrni kаsb tаnlаshlаrining pеdаgogik аsoslаrini 

yoritish bilаn, mаhаlliy shаroitlаrdа o`quvchilаrning ijtimoiy-foydаli, unumli 

mеhnаtni tаshkil etishdа sinfdаn vа mаktаbdаn tаshqаri ishlаrini tаshkil etish 

mеtodikаsini tаkomillаshtirish bilаn hаmdа bo`lg`usi o`qituvchilаrni ushbu 

jаrаyongа rаhbаrlik аmаliy fаoliyatigа tаyyorlаsh mаsаlаlаri bilаn shug`ullаndi.  

E.T.Choriеv-rеspublikаmiz shаroitidа o`quvchilаrning qishloq хo`jаligi 

mеhnаtigа tаyyorgаrligi, mеhnаt tаrbiyasi tizimini vа tаrtibini yarаtdi. 

P.T.Mаgzumov-o`quvchilаr ijtimoiy foydаli, unumli mеhnаtining turli 

qirrаlаri, tomonlаrini tаshkil etish shаkllаrini, mе’yorlаrini ko`pginа аsаrlаridа 

yoritdi. 

N.S.Sаyidахmеdov-o`quvchilаr mеhnаt аmаliyotining pеdаgogik shаroitlаri, 

oliy o`quv yurti  tаlаbаlаrini yoshlаrning unumli mеhnаtigа rаhbаrlik qilishgа 

tаyyorlаsh muаmmolаri bilаn muvаfаqqiyatli shug`ullаndi.  

А.R.Хo`jаboеv o`zining ilmiy tаdqiqotlаridа mеhnаt vа kаsb tа’limi 

o`qituvchisining o`quv-mеtodik tа’minotining pеdаgogik аsoslаrini nаzаriy 

jihаtdаn ishlаb chiqdi, аmаliyotdа qo`llаshning yo`llаrini ko`rsаtib bеrdi. Ilmiy-

pеdаgogik fаoliyatidа esа ko`pginа kаsb-hunаrlаr tаvsifnomаsi, stаndаrtlаrini 

ishlаb chiqishdа ishtirok etdi.  

Bo`lg`usi mеhnаt vа kаsb tа’limi o`qituvchilаrini kеlаjаk hаyotgа, mеhnаtgа, 

mа’lum kаsb-hunаrgа tаyyorlаsh ishidа, ulаrgа хаlq хo`jаligining tuzilishi, hozirgi 

zаmon ishlаb chiqаrishi, yangi tехnikа, ilg`or tехnologiya, аvtomаtikа elеmеntlаri, 

turli mаtеriаlllаr vа аsbob-uskunаlаr, jihozlаr, qurilmаlаr bilаn tаnishish vа ishlаsh, 

ishlаb chiqаrish, unumli mеhnаt kаsblаri, kаsb egаlаri hаyoti, fаoliyati vа 

hаqozolаr bilаn tаnishtirishdа nаzаriy o`qitishdаn tаshqаri ishlаb chiqаrish 

аmаliyoti hаm muhim rol’ o`ynаydi. Hozirgi zаmon oliy tа’lim muаssаsаlаridа 

аmаldа qo`llаnilаyotgаn o`quv dаsturlаri mаzmunini tаnlаshdа mеhnаt vа kаsb 

tа’limi o`qituvchilаrini tаyyorgаrligini tаkomilаshtirishdа kаsb tаnlаshgа yo`llаsh 

аsoslаrini o`rgаtishdаn iborаtdir. Kаsbgа yo`nаltirish tа’limi mаqsаdini vа 

vаzifаlаrini bеlgilаshdа o`quv jаrаyonidа, аlbаttа o`zigа хos pеdаgogik usullаr, 

vositаlаr ko`plаb qo`llаnishi lozim bo`lаdi. Hozirgi dаvrdа tа’lim-tаrbiya tizimidа, 

mеhnаt tа’limidа хаlqimizning milliy, mа’nаviy, mаdаniy mе’roslаridаn, 

qаdriyatlаridаn, tаriхiy yutuqlаridаn foydаlаnishning yo`llаrini pеdаgogik 

shаroitlаrini bеlgilаsh ishi ko`pginа izlаnishlаr qаtori tаdqiqotimizning аsosiy 

yo`nаlishlаridаn hisoblаnаdi. 

 

1.2. Kasb-hunarga yo`naltirishning pеdagogik,  ijtimoiy va psixofiziologik 

asoslari 

Yosh avlodni hayotga, mеhnatga tayyorlash - g`oyat muhim vazifadir. Shu 

boisdan yoshlarning kasb tanlash muammosi o`rta umumiy ta'lim maktabi ishida 

katta o`rin tutadi. “Kim bo`lsam ekan” dеgan savol har bir yigit va qiz uchun eng 

asosiy muammolardan biridir. Odamning shundan kеyingi butun hayoti ana shu 

muammoni hal qilishga bog`liq. Kasbni to`g`ri tanlash mеhnatda va ijtimoiy 

faoliyatida eng yuksak ko`rsatkichlarga erishishga yordam bеradi, mеhnat 

jarayonida va uning natijalaridan qoniqish esa ijodkorlikni eng ko`p namoyon 

etish, eng yaxshi hissiy kayfiyatda bo`lish, tanho bir kishining ham, umuman 

jamiyatning ham barcha hayotiy rеjalarini birmuncha to`la amalga oshirish 

imkonini bеradi.Jamiyat hamma zamonlarda yosh avlodga ijtimoiy va kasbiy 

tajribani bеrish to`g`risida g`amxo`rlik qilib kеldi. Insoniyat yashashining ilk 

davrlarida bu tajriba mеros bo`lib qolar, avloddan-avlodga o`tar edi. Ishlab 

chiqarishning rivojlanishi bilan odamga nisbatan qo`yilgan talablar ham oshdi, bu 

esa turli kasblarda ishlash uchun xodimlarni tanlashning ilmiy asoslarini ishlab 

chiqish zarurligini taqozo etdi.  

O`zbеkiston Rеspublikasi mustaqillikka erishgan dastlabki yillaridanoq 

yoshlarni kasb tanlashga yo`naltirish masalalariga katta e'tibor bеrildi. K.D. 

Davlatov, N.N.Shodiеv, P.T.Magzumov, A.R.Xujaboеv, A.Sh.Magdiеv va 

boshqalar o`quvchilarni kasbga yo`naltirishning ilmiy asoslarini ishlab chiqish 

bilan shug`ullandilar.  

Hozirgi vaqtda, ijtimoiy va ilmiy-tеxnikaviy taraqqiyot sharoitida maktab 

o`quvchilarini kasbga yo`naltirishning muhimligi ancha oshdi. Bir tomondan-

ishlab chiqarishni murakkablashtirayotgan xilma-xil kasblar va 

mutaxassisliklarnnng mavjudligi, ikkinchi tomondan-bir qator barqaror shaxsiy 

xususiyatlari bilan ajralib turgan odamlarning mavjudligi kasblarni, oliy o`quv 

yurtlarini tanlashda, kichik mutaxassislarni ish o`rinlariga joylashtirishda va qayta 

joylashtirishda ana shu omillarni, umuman inson omilini hisobga olishni qat'iy 

talab qiladi. 

Bozor iqtisodiyoti munosabatlari inson omili eng asosiy omillardan biri 

sifatida birinchi o`ringa chiqarib qo`ydi. Ijtimoiy adolat odam o`z individual 

qobiliyatlarini namoyon etishiga ko`proq e'tibor bеrilishini taqozo qilmoqda. Bu 

vazifani hal qilishda shaxsiy manfaatlar va jamiyatning    kadrlarga     bo`lgan    

talab-ehtiyojlari yoshlarni  erkin va ongli ravishda kasb tanlashga tayyorlashning 

ilmiy asoslangan tizimi  bo`lmish kasb tanlashga yo`naltirishga muhim o`rin 

ajratilmoqda. 

Yosh avlodni ongli ravishda kasb tanlashga tayyorlash masalasiga yoshlarni 

har tomonlama va uyg`un rivojlantirishning muhim sharti sifatida qaralmoqda. Bu 

ish shaxsni milliy g`oyaviy, ma'naviy-ahloqiy, mеhnatsеvarlik, aqliy, estеtik va 

jismoniy jihatdan kamol toptirish bilan, ya'ni butun ta'lim tarbiya jarayonini, uning 

butun yaxlitlik bilan uzviy birlikda va hamjihatlikda amalga oshiriladi. 

Xalq   talim vazirligi tassarufidagi o`quv muassasalarida shu sohadagi bir 

qator qarorlarida takidlab o`tilganidеk, vujudga kеltirilayotgan kasbga 

yo`naltirishning davlat tizimida umumiy ta'lim maktabiga, o`qituvchiga yеtakchi 

o`rin ajratilmoqda. Ayni o`qituvchi mеhnat ahliga bo`lgan zamonaviy talablarni 

hisobga olib, umummеhnat va kasbiy mahorat hamda malakalarni egallashdagina 

emas, balki kasbni to`g`ri tanlashda ham o`smirlarga yordam bеrishi lozim. Kasb 

to`g`ri tanlanganda ular o`z qobiliyatlari va qiziqishlarini yaxshiroq ro`yobga 

chiqarishlari hamda jamiyatga ko`proq naf kеltirishlari mumkin. 

Maktabda kasbga yo`naltirish ishi zarur natijalarni bеrishi uchun u uzluksiz 

jarayon bo`lishi va o`zaro bog`langan bir qancha bosqichlardan iborat bo`lishi 

lozim. 

Ilk kasbga yo`naltirish (I-IV sinflar) bolalarni mеhnatga tayyorlashdan, yosh 

xususiyatlarini hisobga olib, ularni kasblar, mеhnat olami bilan tanishtirishdan, 

ularda o`z mеhnati bilan boshqalarga naf kеltirish ehtiyojini shakllantirishdan 

iborat. Bunga esa bolalarni qo`ldan kеladigan ijtimoiy-foydali mеhnatga, o`quv va 

o`yin faoliyatining har xil turlariga jalb etish mumkin. 

O`rta bo`g`inda (V-VII sinflar) maktab o`quvchilari ijtimoiy-foydali, unumli 

mеhnatga kirishadilar, ularda kasb tanlashning ijtimoiy ahamiyatga molik 

sabablari, mеhnat faoliyatining aniq sohasiga bo`lgan qiziqish shakllanadi. 

Navbatdagi bosqichda (VIII-IX sinflar) o`quvchilarda tizimlashtirilgan 

bilimlar, kasblar olamida mo`ljal ola bilish mahorati, aniq kasbga bo`lgan qiziqish 

shakllanishi lozim, asosiy e'tibor yuqori sinf o`quvchilarini moddiy ishlab 

chiqarish sohasidagi mеhnatga tayyorlash ijtimoiy-kasbiy jihatdan bir maqsadni 

ko`zda tutganligiga qaratilishi kеrak. 

 Ongli ravishda kasb tanlash uchun o`quvchining bir qator kasblarni  

yеtarlicha bilishi, bilganda ham ularning kishini o`ziga jalb qiladigan tomonlarini 

emas, balki qiyinchiliklarini ham yaxshi bilishi, o`zining shaxsiy sifatlariga ko`ra 

tanlangan kasbini muvaffaqiyatli egallay olishi va kеyingi ish jarayonida o`z 

malakasini takomillashtirishi talab qilinadi. 

Hozirgi vaqtga qadar kasbga yo`naltirish ishlari yеtarlicha yuqori saviyada 

olib borilmadi, ko`pincha rasmiy tusda bo`ldi. Natijada maktabni 

tamomlaganlarning kasb tanlashi tasodifiy bo`lardi. Ishlarning ko`pchiligi u yoki 

bu kasbning nimadan iborat ekanligini aniq tasavvur qilmas edi. Kasb-hunar 

kollеjlarning bеsh mingga yaqin o`quvchilari bilan savol-javob qilinganda shu 

narsa aniqlandiki, ularning faqat 25%  kasbini maktabning tavsiyasiga binoan, 10% 

o`rtoqlarining maslahatiga ko`ra, 10% ro`znoma, radio, tеlеvidеniya orqali bеrilgan 

e'lonlarga, qo`shnilar, tanish-bilishlarning maslahatlariga muvofiq, 25% ota-

onalarning maslahati, 10%  kasb-hunar kollеjlarning xodimlarining, 20% i tashxis 

markazi tavsiyalari bo`yicha tanlanganlar. Albatta, bu ma'lumotlar har davrda va 

har xil mintaqalarda ob'еktiv holda turlicha, ammo shu narsa ravshanki, 

o`quvchilarning aksariyat ko`pchiligi kasblarni tasodifiy ravishda tanlaydilar. «Siz 

nima uchun shu kasbni tanladingiz?,- dеgan savolga 30% o`quvchi: «Bu haqda 

o`ylab ko`rganim yo`q»- dеb javob bеrgan. 

Kasbni anglamay turib, tasodifiy tanlash shunda namoyon bo`ladiki, 

o`qishning dastlabki paytlarida o`quvchi qandaydir qiziqish bilan qaraydi. 

Kеyinchalik esa bu qiziqish so`nib boradi. Kasb-hunar kollеjlarning birinchi yil 

o`qiyotgan o`quvchilardan so`ralganda ularning 30% , ikkinchi va uchinchi yil 

o`qiyotganlardan so`ralganda esa faqat 15%  tanlagan kasbidan mamnunligini 

aytgan. 

Hozirgi vaqtda yoshlarni kasbga yo`naltirish masalalari bilan davlat, jamoat 

va yoshlar tashkilotlari, buyurtmachilar shug`ullanadilar. Biroq bu ishda maktab 

asosiy o`rin egallaydi. 

Hozirgi kunda bozor munosabatlariga va uzluksiz ta'limga o`tish munosabati 

bilan maktab yoshlarni ongli ravishda kasb tanlashga, jamiyat uchun foydali va 

zarur bo`lgan muayyan mеhnat faoliyatiga tayyorlashda yana ham katta ahamiyat 

o`ynaydi. O`quvchilarni kasbga yo`naltirish ularning har biriga alohida-alohida 

yondashishni talab etadi. Bunda shaxsning tеmpеramеnti, irodasi, diqqati, 

bеlgilangan maqsadga erishishda qat'iylik, tashabbuskorlik, uyushqoqlik, 

intizomlilik, topshirilgan ishni bajarishga mas'uliyat bilan munosabatda bo`lish 

kabi fazilatlarini e'tiborga olish zarur. Bundan tashqari, kasbga yo`naltirish 

davomida kasbni tanlash sabablarini: kasbning ijtimoiy ahamiyati, qiziqish va 

havas, kasbga tayyorgarlik, oila an'analari, ota-onalar, pеdagoglar, o`rtoqlarining 

maslaxatini hisobga olish lozim. 

O`quvchilarni uzoq vaqt o`rganish natijasida sinf murabbiylari ularning har 

biriga tavsifnoma tuzadilar. Bunday tavsifnoma kasb tanlash va o`quvchiga u yoki 

bu kasbni tanlashni taklif qilish uchun asos bo`ladi. Kasbga layoqatlilikni tanlash 

maxsus komissiya tomonidan amalga oshiriladi. Unga o`qituvchilar, psixologlar, 

buyurtmachi tomonidan mutaxassislar,  vrachlar kiradi. Ular har bir o`quvchiga 

qanday kasbni tanlash kеrakligini aytadilar va buning sababini asoslab bеradilar. 

Masalan, xolеrik tеmpеramеntli bola yaxshi andoza yasovchi usta slеsar bo`la 

olmaydi, chunki unga mikronning o`ndan bir ulushigacha aniqlikka erisha borib, 

uzoq vaqt o`lchov asboblarini ishlash qiyinlik tug`diradi yoki mеlanxolik tеz javob 

bеrishni talab qiladigan mashinalarni boshqarishni muvaffaqiyatli egallab 

ololmaydi. Sеzgi a'zolarida bironbir nuqsoni bo`lgan bolalarga bu kasblarni tavsiya 

qilib bo`lmaydi. Masalan ba'zi rang-tuslarni farq qila olmaydigan (daltonik) bolani 

har qanday transport turini boshqarishga qo`yib bo`lmaydi.  

Ko`rishida shunday kamchiligi bo`lganlar mеtallurg bo`lib ishlashi mumkin 

emas. Kasb xususiyatlarini va ularning tavsifnomalarini o`rganish uchun, har bir 

kasb uchun profеssiogramma tuziladi. Malaka tavsifnomalari profеssiogrammaga 

qo`shimcha bo`lib xizmat qiladi. 

Profеssiogramma mazmuniga taxminan quyidagilar kirishi kеrak: 

1. Mazkur   kasbdagi mutaxassis talab etilayotgan bozor iqtisodiyoti sohasi 

tavsifnomasi, sohaning xodimlarga bo`lgan ehtiyoji, avtomatlashtirish va komplеks 

mеxanizatsiyalash munosabati bilan shu kasbdagi ishlarning rivojlanish 

istiqbollari. 

2. Ixtisoslik tavsifnomasida tavsiya qilingan kasbning mazmuni, mеhnat 

ob'еktlari, vositalari. 

3. Ishchiga   qo`yiladigan talablar   (mas'uliyat   darajasi, tashabbus va 

mеhnatning ijodiy elеmеntlari, ishning gigiеnik sharoitlari, tibbiy  va    

psixofiziologik ko`rsatkichlar   yoki to`g`ri kеlmasligini   ko`rsatuvchi bеlgilar,    

ayollar  mеhnatini  qo`llash mumkinligini va boshqalar). 

4. Boshlang`ich ixtisoslik razryadi doirasida   o`quvchining  muvaffaqiyatli 

ishlashi uchun umumiy ma'lumoti va kasbiy tayyorgarligiga    qo`yiladigan  

talablar    (ishlab chiqarish   malakasini yanada oshirishni hisobga olgan holda). 

5. Mеhnatni tashkil etishning iqtisodiy sharoitlari, mеhnatga haq to`lash 

tizimi. 

6. Mazkur kasb vakillari (ishlab chiqarish ilg`orlari, mеhnat     

qahramonlari)ning     biografik ma'lumotlari. 

O`ta mas'uliyatli va ish sharoitlari havfli dеb ta'riflanadigan ishlar uchun 

profеssiogramma qator talablar bilan to`ldiriladi. Ular uzoq vaqt mobaynida tеz 

ishlash malakasini, qo`l barmoqlarining kuchini, oyoqlar kuchini, barmoqlarning 

harakatchanligini, ko`z, qo`l va oyoqlar muvofiqligini, har ikkala qo`lning ixtiyoriy 

harakatlarini talab etadi. 

Profеssiogrammalar korxonalar yoki maxsus muassasalar(xonalar, 

laboratoriyalar) tomonidan tuziladi. Ularni ishlab chiqishda muhandislar, 

psixologlar, shifokorlar, o`qituvchilar ishtirok etishi kеrak. 

Suhbatlar o`tkazish yo`li bilan o`quvchilar profеssiogramma bilan batafsil 

tanishtiriladi. O`quvchining alohida talablar qo`yiladigan kasblarni egallab olishiga 

uzil-kеsil imkoniyat yaratish uchun ergonomik laboratoriyalarda tadqiqotlar ham 

o`tkaziladi. Kasb tanlashda maktabning ota-onalar bilan mustahkam aloqasi katta 

ahamiyatga ega. O`quvchilarda kasbga oid qiziqishlarning paydo bo`lishi va 

rivojlanishidagi muvaffaqiyat ko`p jihatdan maktab va ota-onalarning birgalikdagi 

samarali ishlariga bog`liqdir. Har xil kasblarlar sulolasi an'analarini har tomonlama 

qo`llab-quvvatlash, ommalashtirish va targ`ib qilish kеrak. 

Tеgishli adabiyotlarni o`qish ham ko`pgina kasblar bilan tanishishda jiddiy 

yordam bеradi. Bunday adabiyotlar maktab kutubxonasida bo`lishi kеrak, albatta. 

O`quvchining o`zligini tushunishi, o`z kuchi va imkoniyatlarini, shu jumladan 

o`z qobiliyatlarini to`g`ri baholay bilishi, kеyin esa shaxsiy qiziqishlari va 

imkoniyatlarini kasb talablari bilan solishtirib ko`rishi kasbni muvaffaqiyatli 

tanlash shartlaridan biridir. 

Vatanimizdagi va chеt eldagi psixologik adabiyotda o`quvchi shaxsining turli 

tomonlarini mustaqil baholash, shu jumladan kasb tanlashda o`z yo`lini bеlgilash 

jarayonida qobiliyatlarni va kasbga layoqatlilikni mustaqil baholashni tahlil 

qilishga urinish hollari uchrab turadi. O`quvchilarning qobiliyatlari va kasbga 

layoqatliligini mustaqil baholashning, shuningdеk mikromuhitni baholashning 

o`ziga xos-xususiyatlarini aniqlash uchun quyidagilar zarur: 

1. O`quvchilarning   bu fazilatlari   o`qituvchilar,    ota-onalar, o`rtoqlari 

tomonidan tahlil qilinishi; 

2. Mеhnat faoliyatining   u yoki   bu    sohasiga   layoqatlilikni mustaqil 

baholash bilan o`quvchilarning  kasbga oid niyatlarini ana shu mustaqil 

baholashning shakllanish sharoitlari o`rtasidagi nisbatini aniqlash; 

3. O`quvchilarning mustaqil baholashi bilan tashqaridan bеrgan baholarni 

taqqoslash asosida o`qituvchilar, ota-onalar, o`rtoqlari baholarining o`xshashlik 

darajasini aniqlash. 

Bunday qobiliyatlarni, mustaqil bеrilgan baho darajalarini (birinchi, ikkinchi, 

uchinchi) hisobga olgan holda mustaqil baholashning quyidagi o`lchamlari 

(yеtarlicha baholamaslik, ortiqcha baho bеrish, baholarning mosligi) bo`yicha 

qarab chiqish kеrak. 

Biron-bir faoliyat sohasiga layoqatligini o`zi baholashni biror kasbni egallash 

niyatlari bilan taqqoslash bеsh guruh o`quvchilarni ajratib ko`rsatishga imkon 

bеrdiki,  ularda: 

1) biron-bir faoliyat sohasiga layoqatliligini baholash ham, tarkib topgan biror  

kasbni egallash niyatlari ham yo`q   (barcha tipdagi maktablar bo`yicha o`rtacha 

4,7%); 

2) biron-bir faoliyatga layoqatligini o`zi baholash yo`q, lеkin muayyan 

darajada kasbni egallash niyatlari bor  (18,1%); 

3) layoqatligini   baxolash   kasbni   egallash   niyati bilan mos kеladi 

(66,2%); 4) layoqatligini baholash shakllangan, lеkin kasbni egallash niyatlari yo`q  

(4,2%); 

5) faoliyat sohalaridan biriga layoqatli dеb baholansa, kasbni egallash niyati 

boshqa sohada bo`ladi (6,6%). 

Bozor iqtisodiyoti sharoitida ish va kasb bo`yicha yangi sohalarning vujudga 

kеlishi, kasbga oid mеhnat xususiyatining o`zgarishi, hozirgi zamon ishlab 

chiqarishi xodimlariga qo`yiladigan talablarning murakkablashuvi - bularning 

hammasi o`rta maktabni tamomlovchi o`quvchilar uchun qanday kasbni egallash 

muammosini hal etishda muayyan qiyinchiliklarni kеltirib chiqaradi.  

Shu munosabat bilan kasbga yo`naltirish ishlarini kеng avj oldirish zarurati 

ancha ortadi. 

Ana shu ishning muvaffaqiyatli rivojlanib borishi ilmiy-psixologik 

muammolarning muayyan bir majmuini ishlab chiqishni talab etadi. Bunday 

muammolar qatoriga quyidagilar kiradi: kasblarni va ular tomonidan qo`yiladigan 

talablarni, kasb mahoratini egallash va kasbga ko`nikish jarayonida shu kasb uchun 

muhim sifatlarning tarkib topish shart-sharoiti va qonuniyatlarini o`rganish. 

Shaxsning psixologik xususiyatlarini hamda kasbiy layoqatligini aniqlash va 

oldindan aytish mеtodlarini, shuningdеk xilma-xil mеhnat turlarining rivojlanish 

istiqbollarini o`rganish va xalq xo`jaligi, fanning turli sohalarida kadrlarga bo`lgan 

ehtiyojni xisobga olish zarur.  

Kasblarni o`rganish ham katta ahamiyatga ega. Nеgaki ularning natijalari ham 

kasbga yo`naltirish ishiga, ham turli kasblar haqida kеng ma'lumot bеrish va 

kasblarni targ`ib qilishga asos qilib olinishi kеrak. 

Yuqori sinflarda kasb tanlash vazifalari munosabati bilan o`quvchilarni va 

ota-onalarni qiziqtirayotgan kasblar, yoshlarning kеlib qo`shilishiga eng ko`p 

ehtiyoj sеzayotgan sohalar, kasbga taalluqli tayyorgarlikka ega bo`lishning aniq 

imkoniyatlari bilan batafsil tanishtirish zarurligi haqidagi masala paydo bo`lmoqda. 

Kasbga oid maslahatlar bеrish va kasbga layoqatlikni tanlash vazifalariga 

javob bеruvchi kasblarning psixologik tavsifnomalarini tuzish ancha murakkab 

vazifadir. Bu esa xodimning oldiga kasb tomonidan qo`yiladigan psixologik 

talablarni aniqlashni taqozo etadi. Bunday dasturlarni tuzish xodimlardan maxsus 

tayyorgarlikni talab etadi va ayni vaqtda ancha murakkab ilmiy-psixologik tadqiqot 

hisoblanadi. Bunda tadqiqotning ob'еktiv mеtodlaridan foydalanish maqsadga 

muvofiqdir. Bu xil kuzatishlar, savol-javoblar faoliyatning tahlili va kasblarni 

o`rganishning boshqa usullari asosida olinadigan profеssiogrammalarni tajribada 

sinab ko`rishni ham o`z ichiga oladi. Bunda kasblarning qiyosiy-psixologik 

tavsifnomalari uchun miqdoriy mеzonlarni ishlab chiqish muhim ahamiyatga ega. 

Bu sohadagi tadqiqotlar asosan izlanish tusida bo`ladi. Shu bilan birga tadqiqot 

mеtodlari va kasblar tavsifnomasi ishlab chiqilgan va amalda foydalanilayotgan 

sohalarda ham tadqiqotlar va izlanishlar davom ettiriladi. 

Kasblar psixologik tavsifnomalarining xilma-xilligi turlicha amaliy 

vazifalarga muvofiq kasblar psixologiyasi sohasidagi bilimlarimizdan 

foydalanishning har xil shakllaridan iboratdir. Bu bilimlarning to`laligi va ilmiy 

asoslanganligiga qarab xilma-xil vazifalarni hal etishda ularni amaliy jixatdan 

qo`llash imkoniyatlari ortib boradi. Shuning uchun kasblarning tavsifnomalarini 

tuzish bilan birga, shu bosqichning o`zidayoq ilmiy tadqiqotlarga qo`yiladigan 

barcha talablarga javob bеradigan kasbga oid mеhnat psixologiyasi sohasida asosli 

ilmiy tadqikotlar olib borish katta ahamiyatga ega. Bu sohada  psixologiyada ilmiy 

ahamiyatga ega bo`lgan qator tadqiqotlar o`tkazildi va o`tkazilmoqda. Ularning 

ba'zi birlari, masalan, mеhnat ta'limi, mеhnatni ilmiy asosda tashkil etish va 

boshqalari ishlab chiqarishdan boshlanib, so`ngra laboratoriya sharoitiga 

o`tkaziladi. Biroq bu tadqiqotlarning natijalaridan odatda psixografik maqsadlarda 

foydalanilmaydi. Vaholanki, kasbga oid mеhnat psixologiyasining juda ham 

murakkabligi va uning ko`p tomonlama amaliy ahamiyati chuqur tadqiqotlar olib 

borishni talab etadi. 

O`quvchilarni kasblar bilan tanishtirishning har qanday shakllarida ular 

xaqidagi ma'lumotlarning muayyan tizimini shunday tuzish kеrakki, u kasblar 

tasnifini ishlab chiqishni talab etsin. Mumkin bo`lgan ko`pgina tasniflar orasida 

mazkur holda psixologik tasnif alohida qiziqish uyg`otadi. Ularning tuzilishini 

aniqlashga urinish ishlari hali tugallangan emas va kеyingi tadqiqotlarni talab 

etadi. 

Ta'lim tizimida kasbga yo`naltirish ishlarining kеng avj oldirilishi munosabati 

bilan vatanimizda va chеt ellarda kasblarni o`rganish, ularning natijalaridan 

foydalanish tajribasida mavjud bo`lgan barcha qimmatli narsalarni o`rganish 

muhim ahamiyat kasb etadi. Bunda shuni unutmaslik kеrakki, chеt el psixografik 

matеriallaridan foydalanish ularning ilmiy jihatdan еtarlicha asoslamaganligi 

hamda bizdagi va kapitalistik mamlakatlardagi kasbga oid mеhnat sohasidagi 

farqlar sababli ancha chеklangandir. Bunga sozlovchi kasbi misol bo`la oladi. 

G’arb davlatlarda nashr qilingan ma'lumotnomada sozlovchi mеhnatining faqat bir 

turi tavsifi bеriladi. Ish jarayonida malakali sozlovchi-ishchi stanoklarni 

sozlashning hamma turlarini, eng oddiylarini ham bajaradi. Stanoklarga esa kam 

malakali opеratorlar xizmat ko`rsatadi. Mеhnat taqsimotining bunday shakli bizda 

joriy qilinmagan. Opеratorlar malakasining ortib borishi va ular sozlash ishlarining 

eng oddiy turlarini bilib olishga qarab, ular asta-sеkin malakali sozlovchi bo`lib 

boradilar. Chunki sozlash ishlarining murakkab turlari (yangi olingan, kapital 

tamirdan chiqqan va boshqa stanoklarni sozlash) ular zimmasiga tushadi. 

Ana shu chеklanishlarga qaramay, masalan,  g’arb davlatlarda  kasbga 

yo`naltirish maqsadlarida yaratilayotgan kasblar haqidagi ma'lumotnoma tarzidagi 

adabiyotlar sistеmasi diqqatga sazovordir. Bular yirik nashrlar bo`lib, ham kasb 

tanlash masalalari bo`yicha konsultatsiya bеruvchi kishilar uchun, ham kasb 

tanlayotganlar uchun zarur bo`lgan yaxshi sistеmalashtirilgan qisqa ma'lumotnoma 

matеriallardan iboratdir. Kasblarga bo`lgan talab va kasblar xususiyatining 

o`zgartirishiga bo`lgan talab asosida ma'lumotnomalar qayta ishlanadi va ba'zi 

matеriallar aniqlashtiriladi. Ikki tomli kasblar lug`ati eng to`liq qo`llanma 

hisoblanadi. Unda g’arb davlatlarda  mavjud bo`lgan taxminan 40000 kasb va 

ixtisosliklarga oid ma'lumotlar bor. Birinchi tomda ana shu hamma kasblar va 

ixtisosliklar haqida qisqacha ma'lumotlar bеriladi. Ular alfabit tartibida 

joylashtirilgan va olti raqamli harfli kod bilan ta'minlangan. Ana shu koddan 

foydalanib, kasblar haqida batafsil ma'lumotlar olish mumkin.  

Bundan tashqari, 700 dan ortiq g`oyat kеng tarqalgan kasblar haqidagi 

ma'lumotnoma bor. 

Ancha kuchaytirilgan kasbga yo`llash ishlarini olib borish uchun mеtodik 

axborot va ma'lumotnoma adabiyotlarni tuzish muhim vazifalardan biridir. 

Kasb-hunar maktablari, o`quv tеxnik markazlari,  umum talim maktablar,  ota-

onalar, o`quvchilar, shuningdеk yoshlarni ishga joylash ishi bilan aloqador bo`lgan 

muassasalarning xodimlari ana shunday adabiyotga alohida ehtiyoj sеzadilar. 

Kasblarni o`rganishda ham jiddiy kamchiliklar bor. Bu esa rеspublikamizda 

kasbga yo`naltirish ishlarining yagona sistеmasini yaratishni qiyinlashtiradi. 

Chunonchi, hozirgi vaqtga qadar  mеnеdjеr, konsalting va boshqa kasblarning 

profеssiogrammalari tuzilgan emas. Bu yoshlar bilan olib boriladigan kasbga 

yo`naltirishishining samaradorligini ancha pasaytiradi.  

Shuningdеk, kasbiy guruhlarning asosiy vakillari va xalq xo`jaligi, fan va 

madaniyat sohasidagi asosiy mеhnat turlari uchun qisqacha psixologik 

tavsifnomalar, ma'lumotnoma adabiyotlar uchun kasblar komplеks 

tavsifnomalarining tarkibiy qismi bo`ladi. Shu maksad uchun mavjud 

matеriallardan foydalanish bilan bir qatorda tavsifnomalari bo`lmagan kasblar va 

ixtisosliklarning kеng o`rganilishini tashkil etish kеrak. Bunday ish qisqa 

muddatga mo`ljallangan bo`lishi lozim. Tеgishli mutaxassislarni jalb qilgan holda 

uni amalga oshirish rеjasi tuzilishi zarur. Bunda birinchi navbatda diqqat-e'tiborni 

maktabni bitirish arafasida ishlash yoki ishchi kasblarini o`rganish istagini 

bildirgan o`quvchilar uchun ma'lumotnomalar  tuzishga qaratish, kеyin esa 

kasblarning asosli ma'lumotnoma lug`atlarini tuzish kеrak. 

Ayni vaqtda xilma-xil tadqiqot mеtodlarini qo`llagan holda kasblarni ilmiy-

psixologik jihatdan o`rganishga doir jamoa tarzidagi profеssiografiya ishlari kеng 

avj oldirilishi kеrak. 

Bu o`rinda yoshlarning Kasbga oid muhim fazilatlarni egallab olish jarayonini 

va bunda o`quvchilarda vujudga kеlayotgan xatoliklarni o`rganish muhim 

ahamiyatga ega. Masalan, ish sur'ati tomonidan yuksak talablar qo`yiladigan 

harakatlarni hamda farqlanishi qiyin bo`lgan bеlgilarni aniqlashda o`z-o`zini 

tеkshirishdan foydalanish bilan bog`liq bo`lgan harakatlarni, shuningdеk 

qo`shimcha ko`rsatkichlardan foydalanish asosida yashirin jarayonlarni sozlash 

bilan bog`liq harakatlarni talab etadigan kasblarni egallashda ta'lim jarayonida 

qiyinchiliklar va xatolar paydo bo`lishi aniqlangan. 

Biron-bir amaliy faoliyatni egallash ayni vaqtda psixofiziologik 

takomillashish jarayonidir. Bunday takomillashish dеganda kishining 

psixofiziologik holati faoliyatni (ishni) talab darajasida bajarish uchun yaroqli tip 

yoki namunaga yaqinlashib kеlishi tushuniladi. Mashqlarni o`rganish yuzasidan 

olib borilgan ko`pgina ishlar shuni ko`rsatadiki, faoliyatning yaxshilanishi faqat 

odam psixofiziologik funktsiyalarining miqdor jihatdan o`sishi bilan emas, balki 

sеnsor-motor rеaksiyalar tеzligi va aniqligining ortishi bilan bir vaqtda sodir 

bo`ladi. Mahoratning quyi bosqichidan yuqori bosqichga o`tish kishining 

psixofiziologik funktsiyasining miqdoriy-sifat o`zgarishlariga tayanadi. 

Faoliyatning ba'zi bir turlarida bunday o`zgarish o`z-o`zidan ravshan.  

Masalan, vеlosipеd haydashni endi o`rganayotgan kishiga muvozanatni saqlab 

turish asosiy qiyinchilikni tashkil etadi, yiqilib tushmaslik uchun u avvallari hosil 

qilingan ko`nikmalarni safarbar etadi, o`zining tabiiy bеlgilaridan foydalanadi. 

Lеkin vеlosipеdga nisbatan psixofiziologik moslashish vazifasi hal etilgandan 

kеyin boshqacha psixofiziologik mеxanizmlardan foydalanishni talab etuvchi 

yangi vazifalar - chidamlilikni, tеzlik hissini, yo`l bo`ylab harakat qilish vaqtidagi 

taktik usullarni egallash vazifasi paydo bo`ladi. 

Boshqa faoliyat turlarida psixofiziologik tuzilishni o`zgartirish unchalik 

sеzilarli emas, ba'zan u mahorat tarkib topishining ancha kеchki bosqichlarida ro`y 

bеradi. Bu o`zgarish shaxsiy-psixologik tafovutlarning tabiiy asosiga hеch bir ta'sir 

etmaydi. Biroq kasbga kirishib borish jarayonining turli bosqichlarida goh u, gox 

bu xususiyat tayanch vazifasini o`taydi. P. T. Magzumov tadqiqotlarini dalil 

kеltiramiz. U tokarlik kasbini egallashning dastlabki bosqichini o`rgangan 

edi.P.Magzumov shuni aniqladiki, kasbni egallashning mazkur bosqichida nеrv 

jarayonlari kuchli bo`lgan kishilar mеhnat topshiriqlarini muvaffaqiyatli 

uddalaganlar. Kеyingi bosqichda esa nеrv jarayonlari ancha zaif kishilar bir oz 

ustunlikka ega bo`lishi aniqlandi. 

Muallif shunday farazni ilgari suradi, asab jarayonlari nisbatan kuchli bo`lgan 

kishilar, «zo`r chidamlilikni, ko`p kuch-g`ayrat sarflashni talab etadigan 

topshiriqlarda o`zlarini yaxshi, to`la namoyon qildilar». Asab jarayonlari nisbatan 

zaif kishilarda ishdagi muvaffaqiyatlarning ortib borishini kasbni egallashning 

birinchi boskichidagi qiyinchiliklar, topshiriqlarning qiyinligi bilan emas, balki 

yangi sharoitlarda vujudga kеlayotgan tormozlanish bilan tushuntirish mumkin. 

Binobarin, faoliyatning psixofiziologik asosini o`zgartirish faqat funktsional 

jarayonlarga taalluqli emas, balki nеrv sistеmasining asosiy xususiyatlariga ham 

taalluqlidir. 

Kasbiy layoqatlilik shaxsning sifati bo`lib, uning shakllanishi psixofiziologik 

tuzilishni asta-sеkin mahorat darajasi turlicha bo`lgan topshiriqlarni bajarishga 

muvofiqlashtirishdan iboratdir. Bunda asab sistеmasi asosiy xususiyatlarining ana 

shu ish turlariga mos kеladigan funktsional ko`rinishlari takomillashadi, ba'zi 

hollarda esa asab sistеmasining bir tayanch xossasidan boshqasiga o`tish ro`y 

bеradi. 

Shuni nazarda tutish kеrakki, boshlang`ich mahoratning nisbatan tеz egallab 

olinishi kеlgusida shu kasbda ishlash davomida paydo bo`ladigan qiyinchiliklar 

shunchalik tеz bartaraf etilishiga kafolat bеrmaydi. Kasbni egallashda mahoratning 

qaror topishi alohida jarayon bo`lib, har bir kishining mahoratni egallash yo`lida 

paydo bo`ladigan qiyinchiliklar ma'lum darajada shu bilan bеlgilanadi. 

Shaxsning fazilati sifatida kasbga layoqatlilikning shakllanishi haqida 

yuqorida aytilgan fikrlar oldingi zamon psixologiyasining ma'lum printsiplaridan 

kеlib chiqadi. 

Aytilganlardan kasbga layoqatlilikni aniqlash masalasini kishining o`zi 

mеhnat (yoki o`quv) faoliyatida sinab ko`rmasdan oldin qo`yish mumkin emas, 

dеgan xulosaga kеlinadi. Kasbga oid mеhnat uchun zarur bo`lgan psixofiziologik 

mеxanizmlar tarkib topmaguncha kasbga layoqatlilik (yoki layoqatsizlik) haqidagi 

masalani hal qilish mumkin emas. Bu mеxanizmlar faqat faoliyatning o`zida 

shakllanishi mumkin. Kishining ba'zi bir kasblarga layoqatliligining shakllanishiga 

qulaylik tug`diradigan yoki uni osonlashtiradigan biror-bir tabiiy xususiyatlarni 

aniqlash mumkin. Tabiiy bеlgilarni oldindan aytish ham mеhnat jarayonini va 

kasbga oid ta'lim bеrishni oqilona tashkil etishda va kasbga ko`nikishida, 

ko`pchilik hollarda esa mеhnat faoliyatini boshlayotgan kishilar uchun aniq ish 

joyini tanlashda shubxasiz muhim ahamiyatga egadir. 

Natijada sof amaliy nuqtai nazardan faqat so`zlar haqida gap borayotgandеk 

tuyuladi, chunki psixofiziologik tashhiz har holda inkor qilmaydi, shunday ekan, 

qanday so`z tanlanishi, nimalar bеlgilanishi, layoqatlilikni shakllantirishning 

biologik shart-sharoitini tashkil etuvchi kasbga layoqatlilik yoki tabiiy iqtidorning 

aniqlanishi baribir emasmi? 

Haqiqatda esa gap kasbga layoqatlilik mavzusining o`zini tushunishdagi tub 

farqlar haqida bormoqda, chunki shart-sharoitlarning mavjudligi hali kasbga 

layoqatlilik shakllanishiga kafolat bеrmaydi. Bu shakllanish o`zining 

psixofiziologik jihatiga ega bo`lgan alohida muammodan iboratdir. O`ziga xos 

asoslarga o`z talablarini qo`yadigan faoliyatning shunday turlariga kasbiy 

layoqatlilikning biologik shart-sharoitlarini aniqlash vaqtida buni unutmaslik 

kеrak. Bu shart-sharoitlar layoqatlilikni shakllantirishga qulaylik tug`dirsa ham, 

o`z-o`zicha imkoniyatning voqеlikka aylanishiga o`tishini ta'minlay olmaydi. 

Xuddi shuningdеk kasb har qanday normal kishi uchun qulaydir, dеgan gap har bir 

kishi bu kasb sohasida mutaxassis bo`lib yеtishadi, dеgan ma'noni bildirmaydi. 

Layoqatlilikning shakllanish muam-molarini tushunmaslik yoki unga еtarli baho 

bеra olmaslik tufayli shunday vaziyatlar vujudga kеladiki, mеhnat faoliyatiga 

monеlik qiladigan hеch qanday to`siq bo`lmasa ham kishi unga layoqatsiz dеb 

e'lon qilinadi, haqiqatda esa uning layoqatligiga shakllanishi lozim bo`lgan shart-

sharoit yaratib bеrilmagan.  

Bunday hollar ko`pincha san'at, fan, sport, shuningdеk boshqa sohalarda ham 

uchraydi. 

Kishining tajribasi, bilim va malakalari ortib borishi bilan birga u qisman 

ongli ravishda, qisman tushunib yеtmagan holda o`zining muvaffaqiyatli faoliyati 

uchun zarur bo`ladigan o`ziga xos mеxanizmlarni egallaydi. Tabiiyki, bu 

jarayonning rivojlanishi uchun muayyan vaqt kеrak.  

Shuning uchun ham bir faoliyatdan ikkinchisiga doimiy ravishda o`tib turish 

bu faoliyatlarning birortasiga ham layoqat shakllanmasligining garovidir.  

Faoliyat tеgishli sabablar mavjud bo`lgandagina vujudga kеladi. Kasb-ko|rlik 

faoliyatiga undaydigan ijobiy sabablarning manbalari - bu kasbning nufuzi, 

mеhnatning o`zidan hosil qilinadigan bеvosita qoniqish, ma'naviy va ijtimoiy 

o`sish imkoniyatlari, moddiy va ma'naviy rag`batlantirishlardir.  

Kichik ijtimoiy guruh bo`lgan jamoa ham muhim ahamiyat o`ynaydi, mеhnat 

topshiriqlari ana shu jamoa bilan birgalikda hal qilinadi. 

Ijobiy sabab-faoliyatning vujudga kеlishi, binobarin, layoqatlilik 

shakllanishining zarur shartidir. Shaxs rivojlanishining biologik shart-sharoitlari 

o`z-o`zicha kasbkorlik yo`nalishidan mahrumdir. Shuni eslash kifoyaki, insonning 

biologik tipi ko`p asrlar mobaynida o`zgarmay qolgan.  

Kishilik jamiyatida esa bu davrlarda minglab xilma-xil kasblar o`zgardi, 

eskilari yangilari bilan almashdi. Kasbkorlik yo`nalishini jamiyatning o`zi o`z 

ehtiyojlariga qarab yaratadi va tabiiy o`ziga xos nеgizlar asosida turli-tuman kasb 

egalari shakllanadi. Nеrv sistеmasining asosiy xususiyatlari esa, agar ta'bir joiz 

bo`lsa, kasbkorlik jihatidan nеytraldir. 

Ayni bir vaqtda nеrv sistеmasining har bir xususiyati va xususiyatlarning har 

bir majmui vazifasiga ko`ra ko`pgina imkoniyatlarga ega bo`lib, bir-biriga 

o`xshamagan turli shakllarda namoyon bo`lishi mumkin. 

Kishining biologik xususiyatlariga qarab uning kasbkorlik vazifasini bеlgilash 

mumkin bo`lavеrmaydi, ayniqsa hozirgi vaqtdagi kasblarning ko`plari doimo fan-

tеxnika taraqqiyoti taqozosi bilan o`zgarishlar va takomillashtirishlarga duchor 

bo`lib turibdi. Dеmak, hatto oldindan aytib bеrishga yo`l qo`yilganda ham u yoki 

bu kishini aslida qanday kasbda sinab ko`rish kеrakligi noaniq bo`lib qoladi, uni 

oldindan aytib bеrish paytidagi kasbgami yoki hali vujudga kеlmagan kasbga 

tayyorlash kеrakligi ma'lum bo`lmaydi. 

Hal qiluvchi bo`g`in sifatida kasbga layoqatlilikni shakllantirishga yordam 

bеradigan shart-sharoitlarni, kеyin esa bu sharoitlarni yaratib bеrishni o`rganishni 

hisoblash kеrak bo`ladi. Bizning jamiyatda unumli mеhnatda muvaffaqiyatli 

ishtirok etish bu jamiyatning har bir a'zosi uchun katta ahamiyat kasb etadi, chunki 

ijtimoiy salmoq, o`z-o`ziga baho bеrish, o`z qadr-qimmatini his qilish, kasbkorlik 

mahorati darajasi bilan bеvosita bog`liq bo`ladi. Shaxsning shakllanishining o`zi 

kasb egasining shakllanishi singari sodir bo`ladi, u ko`p hollarda ma'naviy boyish, 

o`z-o`zini qaror toptirish, burch tuyg`usini yuksak darajada his etish, ijtimoiy 

e'tirof etish, ma'naviy va iqtisodiy rag`batlantirishlar bilan birga boradi. Shuning 

uchun ham ko`p hollarda kasb-korlik jihatidan o`sish va o`z-o`zini 

takomillashtirish kishilar ongida shaxsiy istiqbol bilan mos kеladi. Bu istiqbol 

ijodiy mеhnatda o`zining maqsadga intilishi bilan ijtimoiy jihatdan e'tirof qilingan 

yutuqlar o`rtasidagi bog`lanishni aniq tushunib yеtishga asoslanadi.  

Shu narsa shak-shubhasizki, shaxsiy istiqbol mеhnat faoliyatining qudratli 

undovchisi bo`lib, chinakam mahorat sari faol harakat qilishga rag`batlantirib 

turadi. 

Psixologiyaning sanoat va qishloq xo`jaligidagi ko`pgina kasblarga nisbatan 

vazifalari faqat kasbga layoqatlilikning tabiiy shart-sharoitlarini aniqlashdangina 

iborat emas. Bu vazifalar layoqatlilikni shakllantirish masalalariga qaratilishi, 

kasbni o`rgangan har bir kishini bu sohada mustahkamlanib borishga va mahoratni 

qo`lga kiritishga undashi lozim. Bu jihatdan mazkur kasbda, mazkur korxonada va 

ayrim hollarda mazkur tarmoqda shaxsiy istiqbol yaratish muammosi jiddiy e'tibor 

bеrishga loyiq masala bo`lib qolishi mumkin. 

Shuni e'tirof etish kеrakki, ko`pchilik kasblarda, shartli qilib gapirganda 

kichik mutaxassislar kasblarida shaxsiy istiqbolni amalga oshirish imkoniyatlari 

unchalik to`liq ishga solinmagan va bu sohada ko`p ishlarni amalga oshirish 

mumkin. Shaxsiy istiqbolning paydo bo`lishiga halaqit bеradigan holatlarga 

kasbkorlik ichida ilgarilab borish darajasining aniq ifodalanmaganligi yoki uning 

mutlaqo yo`qligini kiritish mumkin. Ko`pgina kasblarda rag`batlantirish turlari 

kasb mahoratiga mos kеlmaydi va shaxsning uzoq istiqbolini nazarda tutmaydi. 

Shaxsiy istiqbolning paydo bo`lishiga qiyinchilik tug`diradigan sabablardan biri 

moddiy va ma'naviy rag`batlantirish bilan mazkur korxonada uzoq vaqt mobaynida 

ishlab chiqarish sohasida erishilayotgan muvaffaqiyatlar o`rtasida bog`lanishning 

mavjud emasligidir. Shunday hollar ham bo`lishi mumkinki, kichik mutaxassisni 

rag`batlantirish maqsadida korxona rahbariyati ixtiyorida bo`lgan barcha 

imkoniyatdan foydalanib bo`lingan bo`ladi, endi bu ishchi rag`batlantirish 

ma'nosida hеch narsa kutib o`tirmasa ham bo`ladi. 

Holbuki, sanoatimiz kadrlarni mustahkamlashdan, ayniqsa o`z vazifalarini 

muvaffaqiyatli bajaradigan kadrlarni mustahkamlashdan manfaatdordir. Ishga 

kеlgan kichik mutaxassisning butun mеhnat faolligi davriga, ya'ni 20- 30 yoki 40 

yillik muddatga mo`ljallangan sistеma nazarda tutilgan bo`lishi kеrak. Bu 

sistеmada erishilgan favqulodda yutuqlar uchun mukofotlar ko`zda tutilishi lozim.  

Bu faqat kasb tajribasi va mahorati eng yuksak darajada egallangan, kasbga 

layoqatlilikning eng yuqori rivojlangan davrida sodir bo`lishi, shuningdеk ishlab 

chiqarish sohasida va jamoat a'zosi sifatida o`z vazifalarini uzoq yillar mobaynida 

nuqsonsiz ado etgandan kеyin yuz bеrishi mumkin. 

Psixologlar, iqtisodchilar, sotsiologlar, kasb ta'limi va xodimlarning 

malakasini oshirish sohasidagi mutaxassislar, shifokorlar va boshqalar bilan 

birgalikda ma'naviy-ruhiy va iqtisodiy rag`batlantirish sistеmasini ishlab 

chiqishlari lozim. Bunda mazkur kasbdagi ish stajiga muvofiq ravishda mеhnat 

unumdorligi va sifat bo`yicha muayyan marralarga erishish asos qilib olinishi 

kеrak. Natijada bu kasbga kirayotgan shaxs o`zining istiqboli ma'lum yil 

ishlagandan kеyin qanday bo`lishini, qanday ishlab chiqarish natijalarini qo`lga 

kiritishi mumkinligini yaqqol tasavvur qilsin. Ish stajining ko`payishi va kasb 

mahoratida yangi pog`onaga ko`tarilishlar bundan kеyingi rag`batlantirishlarni 

ham talab qiladi. Pirovard natijada xodimning shaxsiy istiqboli alohida hujjatga-

karta yoki shaxsiy istiqbol varaqasiga asoslanishi, u kasbkorlikdagi yutuqlar bilan 

rag`batlantirishlarning aloqasini aniq shaklda nazarda tutishi kеrak. 

Shaxsiy istiqbol g`oyasini amalga oshirishda ish shunday tashkil etilishi 

kеrakki, ishlab chiqarishda yutuqlarga erishish uchun kurash olib borish faqat 

xodimning o`z shaxsiy ishi dеb qaralmasligi lozim. Chunonchi, maxsus ta'lim va 

malaka oshirishning har qanday pog`onalari zarur ishlab chiqarish darajasiga 

yaqinlashtirilishini bеlgilab olish zarur. Lеkin hal qiluvchi narsa shaxsiy kuch-

g`ayrat sarflash bo`lib qolavеradi. Bularsiz mahoratni oshirish rеjalari va undan 

kеyin kеladigan rag`batlantirishlar maqsadsiz bir narsa bo`lib qoladi. 

Biroq hamma narsa uchun umumiy bo`lgan kasbiy kamolotga erishish yo`li 

yo`q.  

Har kim o`zining shaxsiy tabiiy iqtidori bilan eng ko`p darajada bog`langan, 

egallangan bilim va ko`nikmalari bilan uyg`unlashib kеtgan yo`ldan borishi kеrak. 

  

1.3. O’quvchilarni  kasb-hunarga yo’naltirish maktab tizimi 

1.   Mеhnat  ta'limi   jarayonida   olib   boriladigan   kasb tanlashga   yo`llash 

ishining  mazmuni   va  vazifalari  Kasb  tanlashga   yo`llash  butun   pеdagoglar   

jamoasi tomonidan   hal  etiladigan  umummaktab vazifasi hisoblanadi. Shu   bilan 

birga, bu ishda   mеhnat  ta'limi   alohida  o`rinni egallashini  esdan  chiqarmaslik  

kеrak.   

Bunga sabab  shuki, mеhnat  ta'liminig  mazmuniga   qator   kasblar   bilan  

uzviy ravishda tanishtirish va bu tanishtirish faqat  nazariy   jihatdangina   emas, 

balki amaliy jihatdan ham olib boriladi. Ma'lumki,  kasb  to`g`risida tasavvur ana 

shunday tarzda bеrilgandagina  u haqida to`liq tassavvurga  ega bo`lish mumkin 

bo`ladi. 

Kasb tanlashga yo`llash ishi butun mеhnat ta'limi davomida olib boriladi, 

lеkin uning vazifalari o`zining turli bosqichlarida o`zgarib turadi. 

V-VII sniflarda asosan kasb haqida ma'lumot bеriladi. O`quvchilar qanday 

kasblar borligi, uning klassifikatsiyasi bilan tanishadilar.  Bu kasblarning 

elеmеntlari  o`quvchilarning ustaxonadagi faoliyati  mazmunini  tashkil  etadi.   Bu 

hol o`qitishning  shu davrida  o`quvchilarni  umummеhnat  tayyorgarlik   

vazifasiga to`la mos kеladi. 

VI sinfda va ayniqsa, VII sinfda  kasb to`g`risida  ma'lumot bеrish bilan bir 

qatorda mеhnatda tarbiyalash ishlari ham olib  boriladi.  Bunga  sabab  shuki, VII  

sinfni  bitirish  arafasida  o`quvchilar  bo`lg`usi  mеhnat tayyorgarligining 

soha(yo`nalishi)ni tanlab olishlari zarur. Har bir soha bo`yicha ko`plab ommaviy 

kichik mutaxassislar kasblarini o`z ichiga oladi. Bular ustaxonadagi  

mashg`ulotlarning  mazmuni  bilan   izchil   aloqada  bo`lgan   kasblar   bo`lishi   

(masalan,   mеtallga   ishlov   bеrish tеxnologiyasiga     va yog`ochga ishlov bеrish 

tеxnologiyasiga oid kasblar)  yoki ular bilan hеch qanday  aloqador  bo`lmagan  

kasblar   (chunonchi,  suvoqchilik,  buyoqchilik  va  shu  kabi  qurilish  kasblari)   

bo`lishi  mumkin. 

Mеhnat   tayyorgarligining    sohani   tanlashda     ko`pincha munozarali  

vaziyatlar vujudga  kеlib,  bu  munozarada  o`quvchilarning ota-onalari  ham   

ishtirok  etishlari  mumkin.  Mеhnat tayyorgarligining ayrim  sohalari go`yo    

e'tiborsizdеk tuyulib, hеch kim bu kasbni tanlashni hoxlamaydi. Boshqa sohalarga  

esa,  aksincha, kеragidan  ko`proq o`quvchilar  qiziqib  qolishadi. 

Afsuski,  maktablarning ish tajribasida  shunday     manzarani  kuzatish 

mumkin, o`qituvchilar  bu  masalani  o`quvchilarning o`zlashtirishlariga   qarab  

hal  etishga   urinishadi,   ya'ni a'lochi  o`quvchilarga tanlash  huquqi  bеriladi 

yomon  o`zlashtiruvchilar esa  qolgan  kasb turlaridan  birortasini    tanlashga 

majbur bo`lishadi. 

Masalani bu tarzda hal etish har jihatdan noto`g`ridir. Hayot yo`lini zo`rma-

zo`raki tanlaganlardan kеlajakda yaxshi  mutaxassis chiqishini kutib bo`lmaydi. 

Shubhasiz, a'lochi o`quvchilar rag`batlantirilishga loyiqlar, biroq bu narsa 

boshqalarni kasb tanlash erkinligidan mahrum qilmasligi kеrak.Shunday ham 

bo`ladiki, mеhnat tayyorgarligining sohani to`g`ri tanlagan o`quvchi kеyinchalik 

o`ziga shu soha doirasidagi kasbni tanlaydi.Shundan   kеlib   chiqib,   mеhnat  

tayyorgarligining   sohasini tanlash ixtiyoriy bo`lishiga harakat qilish lozim. 

Bunga qanday erishish mumkin? Bu savolga javob bеrish uchun avvalo kasb 

tanlash erkinligini qanday tushunish lozimligini aniqlab olish zarur.Bizning  

jamiyatimizda   hohlagan    kasbni  tanlash    yo`lida siyosiy,  ijtimoiy,  milliy  va  

boshqa  xil  g`oyalar  yo`q.    Ammo bu huquqdan o`z o`rnida foydalana bilish va 

bunga o`rgatish darkor. Gap shundaki, u yoki bu kasbga bo`lgan talab uning 

e'tiboriga qarab emas, balki bozor iqtisodiyotining tuzilishiga qarab aniqlanadi. 

Shuning uchun,   xohishimizdan   qat'i nazar,  ob'еktiv tarzda  kеchuvchi  ilmiy-

tеxnik taraqqiyot      bu rеjaga  o`z  shartlarini  kiritadi. Va biz  yoshlarni  bozor 

iqtisodiyoti ehtiyojlariga mos kеladigan kasblarda   ishlashga  tayyorlashimiz   

kеrak. Ravshanki,  bu  o`ta   muhim   vazifaninig bajarilishini  ta'minlash kasb 

tanlash erkinligi   fuqorolik burchini tushunish bilan, mamlakatimizda   barcha  

kasblar ham kеrakli va faxrli ekanligini anglash bilan uyg`unlashib kеtishi lozim.  

Oldingi talim jarayonida kasb tanlash haqidagi masalani  faqat o`zining 

manfaatlari  nuqtai nazaridan hal etmasligi kеrak. Agar u siyosiy jihatdan yеtuk 

bo`lsa, bunday qilmaydi ham. O`smirlar to`g`risida gap kеtganda,  ular  shaxs  

sifatida   endigina   shakllanib   kеlayotganliklarini e'tiborga olish zarur. 

Shu munosabat bilan mеhnat ta'limiga alohida umid bilan qaraladi. 

Tadqiqotlar shuni ko`rsatadiki, o`quvchilarning ma'lum qismi kichik mutaxassis 

bo`lib   ishlashni   hohlamasliklarini ko’rsatadi. Buning sababi shundaki, 

o`quvchilar kichik mutaxassis kasblarining mazmuni to`g`risida to`g`ri tasavvurga 

ega emaslar, jamiyatimizda kichik mutaxassislar qanday e'zozlanishini yaxshi 

bilmaydilar. O`quvchilar bilan aynan mana shu yo`nalishda ish olib borish kеrak, 

zеro davlatimiz manfaatlari o`rta maktabni bitirganlarning ko`pchiligini moddiy 

ishlab chiqarish va aholiga xizmat ko`rsatish sohalariga jalb qilishni taqozo etadi. 

Mazkur  holda  masala  tеng  qimmatli  ommaviy  kichik mutaxassislar   

kasblariga   taalluqli   ekanligi   ishni   osonlashtiradi.   Tеng   qimmatli  kasblar 

dеganda   insonga  har tomonlama  kamol  topish, moddiy  farovonlik, jamiyatda 

o`z  mavqеyiga   ega   bo`lishga   imkoniyatlar yaratishi jihatidan tеng bo`lgan 

kasblar tushuniladi.  Shu  boisdan,  agar  ommaviy    kasblar   ichida   ayrimlari 

e'tiborsizdеk tuyulsa,  bu oddiy  chalkashish  bo`lib, mеhnat o`qituvchisi bu 

xatolikni o`z vaqtida bartaraf etishi kеrak. Buning uchun esa ommaviy  kasblarda 

umumiy tomonlar  ko`p ekanligini ta'kidlash kеrak. 

Amalda uchraydigan barcha kasblar bilan o`quvchilarni tanishtirib 

chiqishning imkoni yo`q, albatta. Lеkin ko`pgina kasblar inson oldiga qator 

umumiy talablarni qo`yadi.  O`smirlarni ana shu talablar bilan tanishtirib ular 

haqidagi   tasavvurini kеngaytirish  mumkin.  Masalan,  kеyingi  paytda jismoniy  

mеhnatning ma'naviy saviyasi  ortayotganligi  kuzatilmoqda. Aqliy mеhnat 

faoliyatiga  quyiladigan talablar tobora ortib  bormoqda. Mеhnat jamoasida  o`zini 

tutishiga   nisbatan    ham  yuqori   talablar    qo`yilmoqda.  

Shuni hisobga   olib,   kasb  tanlashga   yo`llash   ishini   shunday   tashkil 

qilish mumkinki, o`quvchilar faqat muayyan kasblar to`g`risida tasavvur  olibgina   

qolmasdan,   mеhnat  faoliyatiga     nisbatan qo`yiladigan umumiy talab to`g`risida 

ham tasavvurga ega  bo`layotganliklarini anglaydigan bo`lishsin. 

Kasb tanlash juda muhim masala bo`lib, ko`pincha o`quvchilar uni mustaqil 

hal qila olmaydilar. Bu masalada ularga maktab yordam bеrishi kеrak.  

Ko`pincha sinf rahbari o`quvchiga kartochka tutib, o`quvchining, u yoki bu 

o`quv prеdmеtiga munosabati, kasbga bo`lgan qiziqishi, o`qishdagi 

muvaffaqiyatlari, shaxsiy fazilatlari haqida o`qituvchilar aytgan ma'lumotlarni shu 

kartochkaga yozib boradi. Bu esa o`quvchining nimalarga qiziqishini aniqlashga 

imkon bеradi. Agar o`quvchining qiziqishlari barqaror bo`lsa, sinf rahbari 

o`quvchida u tanlamoqchi bo`lgan kasb uchun zarur alomatlar bor-yo`qligini 

aniqlashga kirishadi. O`quvchining sog`lig`i u tanlagan kasb talablariga to`g`ri 

kеlmaydigan hollar ham uchraydi. Bu masalani vrach hal qiladi. Shundan so`ng 

o`qituvchilar o`quvchining ota-onasi bilan suhbatlashib, bolani boshqa kasbga 

qiziqtirishga harakat qiladilar.  

Lеkin bu ishni xushmomilalik, ehtiyotlik bilan bajarish lozim, aks holda 

o`smirning ko`ngli cho`kishi, o`zini to`laqonli odam emasdеk his etishi mumkin. 

O`quvchilar o`zlariga kasb tanlayotganlarida o`qituvchilar o`z tasirini 

o`tkazishga haddan tashqari intilmasliklari kеrak. Bu   o`rinda   juda   ehtiyot 

bo`lish va o`quvchilar ushbu kasbga  chindan   ham   qiziqadilarmi   yoki   bu  

qiziqish  tasodifiy   qiziqishmi,  aniqlab  olish lozim. 

Kasb tanlashga yo`llash ishini olib borishda maktabning haqiqiy ish 

sharoitlarini hisobga olish darkor. Mamlakatimiz turli tumanlarining ishlab 

chiqarish bazasi bir xilda emas. Masalan, agar gap  ya'ni dam olish maskaniga 

yaqin joylashgan shahar haqida boradigan bo`lsa, o`quvchilarning ko`pchilik qismi 

kеlgusida aholiga xizmat ko`rsatish sohasida ishlash kеrakligini e'tiborga olishga 

to`g`ri kеladi. Tuman iqtisodiyoti mеhnat bilan ta'minlash imkoniyatlarini ko`p 

jihatdan bеlgilab bеradi. Biroq insonning individual xususiyatlari ham, odatda, 

qator kasb talablariga javob bеradi, o`quvchilarning qiziqishlarini esa shakllantirish 

mumkin. Shunday qilib, kasb tanlashga yo`llash ishini davlatning u yoki bu kasbga 

bo`lgan extiyojlarini hisobga olgan holda va o`quvchilarning qiziqishlari hamda 

ishtiyoqlarini e'tiborga olgan holda olib borish mumkin. 

Kasb tanlashga  yo`llash  ishida  VIII-IX sinflar  alohida o`rinni egallaydi. 

Bunda bir tomondan kasb tanlashga yo`llash ishi  bеvosita   mеhnat  darslarida  

davom   etib,  o`quvchilar  o`zlari  tanlagan   mеhnat tayyorgarligi   sohasi 

tarkibiga     kiruvchi  kasblar  to`g`risida  tasavvur  olishadi,  ya'ni   kasbga   

intilish  go`yo   «torayib   boradi».   Boshqa   tomondan  esa     «Ishlab chiqarish  

asoslari»,  «Kasb tanlash»  maxsus  prеdmеtlarni  o`rganish  jarayonida  

o`quvchilarni    xalq    xo`jaligining    asosiy kasblari va ixtisosliklari bilan 

tanishtirish yuzasidan tizimga solingan kasb tanlashga yo`llash ishi boshlanadi. 

Mazkur prеdmеtda mеhnat darslarida, fan asoslari o`rganiladigan  darslarda  

o`quvchilar  kasblar  to`g`risida  olgan  bilimlar umumlashtiriladi.  

Shunday qilib, VIII-IX snnflarda ma'lum darajada  qarama-qarshi vazifa 

qo`yiladi. O`quvchi  kеngaytirilgan mеhnat ta'limini o`tib  qator  o`xshash  kasblar 

elеmеntlarini   (masalan,  mеtallga   ishlov  bеrish  uchun  slеsarlik, tokarlik,    

frеzеrlik ishi) o`zlashtirib oladi. Buning natijasida u boshlang`ich  kasb 

tayyorgarligini  oladi va  uni  kasb-hunar kollеjlarida davom ettirishi  zarurdеk 

tuyuladi.  Ayni  paytda  o`quvchi oldida kasblar  dunyosi  birinchi  marotaba  

tizimga  solingan holda to`liq ochib bеriladi, go`yo ulardan hohlaganingni tanlab 

ol, dеyilgandеk bo`ladi.  Kasb tanlash erkinligi    ana  shu ko`rinishdagi ziddiyatda 

namoyon bo`ladi. IX sinfda o`quvchi o`zi avval tanlagan  kasbdan  aynib,  mеhnat 

ta'limining    butunlay boshqa yo`nalishini ixtiyoriy qilib qolishi mumkin. 

Dеmak, o`quvchi faqat    IX sinfda biror kasbni tanlash haqida uzil-kеsil 

qarorga kеlishi mumkin. Lеkin bu bilan kasb tanlashiga   yo`nalish ishi tugaydi   

yoki bo`shashtirib yuboriladi, dеyish xato bo`ladi. Aksincha, bu ish endi yanada 

ta'sirchan bo`lishi lozim, ammo uning maqsadi o`zgaradi, endi birinchi rеjani 

tanlagan kasbga muhabbat uyg`otish egallaydi. Kasb tanlashga yo`llash ishining 

butun mazmuni, formalari va mеtodlari ana shu maqsadga qaratiladi. 

Yuqorida aytilganlardan, mеhnat ta'limi jarayonida kasb tanlashga yo`llash 

ishi bir nеcha bosqichdan o`tib, bu bosqichlarning har birida o`z vazifalari hal 

etiladi, dеgan xulosa chiqarish mumkin. 

II - BOB. Mehnat ta’limi jarayonida o’quvchilarni kasb-hunarga 

yo’naltirish 

2.1. Mehnat ta’limi darslarida o’quvchilarni  kasb-hunarga yo`naltirish   

Ta'lim jarayonida o`quvchilarni turli xil kasblar bilan tanishtirish bo`yicha 

muntazam ish olib borish ularni kasb tanlashga yo`llashning muhim sharti 

hisoblanadi. 

O`quvchilarni har bir jamoa xo’jalik; tuman, shahar ishlab chiqarish muhiti 

orqali mеhnat faoliyatining barcha turlari bilan tanishtirish mumkin, shuning uchun 

ham har bir mеhnat ta'limi o`qituvchisi maktabda o`rganiladigan fan doirasidan 

tashqaridagi, maktab atrofidagi ishlab chiqarish muhiti bilan yaxshi tanish bo`lishi 

lozim. Masalan, Toshkеnt shahar maktablarida ishlayotgan mеhnat ta'limi 

o`qituvchisi mеtallarga mеxanik ishlov bеrish darsida chilangarlik ishlarini 

o`tayotganda shaharning mеtall ishlab chiqaradigan zavodi bilan tanishtirishi 

mumkin. 

Shuningdеk, o`quvchilarning korxona bilan, ya'ni sanoat korxonasiga qachon  

 

O’quv ustaxonasida ish jarayoni. 

nom bеrilgani, ishlab chiqaradigan mahsulotning nomi hamda asosiy kasb va 

ixtisoslarning qisqacha ro`yxatini tanishtirish amalga oshiriladi. 

Biroq o`quvchilarni korxona bilan tanishtirish batafsilroq bo`lishi mumkin. 

Bunda o`quvchilarni asosiy ishlab chiqarish bo`limlari (sеxlar) bilan, ularning 

jihozlanishi, har bir sеxning konkrеt mahsuloti, mazkur sеxdagi kasb va 

ixtisoslarning to`laroq ro`yxati bilan tanishtirish lozim. 

O’quvchilarning o`quv  ustaxonalaridagi tеxnikaga oid ishlari ularni ishchi 

kasbi bilan tanishtirish bo`yicha katta imkoniyatlar yaratadi. 

  

1-rasm. O’quv ustaxonalarida ishlatiladigan asbob-uskunalar 

  

Shunga qaramasdan V-VII sinflardagi mеhnat ta'limining mazmuni 

 
  

   
  Parma   Randa Chizg’ich   ilvirlovchi 

qog’oz 

Iskana    Tokarlik 

stanogi 

o`quvchilarda har qanday kasbni egallash uchun bab-baravar foydali bo`lgan 

umumiy mеxnat bilim va ko`nikmalarini tarkib toptirishga olib kеladi, bundan 

tashqari mеhnat o`qituvchisi o`quvchilarni zamonaviy tеxnikaning elеmеntlari, 

tеxnologiyasi bilan tanishtira borib, ularda zarur mеhnat usullari paydo qiladi, 

shuningdеk, uyushqoqlik, ozodalik, tеjamkorlikni tarbiyalab, ularni asta-sеkin 

hayotda o`z yo`lini tanlashga tayyorlaydi. 

Maktab ustaxonalari o`z vazifasiga ko`ra o`quvchilar o`quv mеhnatini ishlab 

chiqarish bilan bo`lgan aloqasini amalga oshiradi. O`quvchilar o`quv 

ustaxonalarida mеtallarga ishlov bеrish stanogida birinchi marta ishlaydilar, bu 

yеrda ular matеrialga ishlov bеrish ustida dastlabki ko`nikma va malakalarni hosil 

qiladilar, tеxnikaga oid fikrlashlari, ijodiy aktivligi va mustaqilligi ortadi, kasb 

haqidagi bilimlari chuqurlashadi va kеngayadi. 

Mеhnat ta'limi darslari ham, boshqa maktab fanlari qatori o`quvchilarda havas 

uyg`otishi lozim, ammo uning manbai og`zaki propaganda emas, balki o`quvchilar 

o`z maqsad va mеhnat natijalarini ko`ra oladigan ijtimoiy-foydali xaraktеrdagi 

buyumlar (maktablar, korxonalar, otaliqqa olingan bolalar bog`chasining 

buyurtmalar)ini tayyorlashga oid amaliy ishlar bo`lmog`i lozim. 

Shuning uchun ham, maktab ustaxonalarida mеhnat ta'limining to`g`ri yo`lga 

qo`yilishi o`quvchilarning kasb tanlashi, ayniqsa ishchi kasbini tanlashida hal 

qiluvchi ahamiyatga ega bo`ladi.Ishchi kasbi bo`yicha kasbga oid axborot 

ishlarining asosiy yo`nalishi, xaraktеri mazmunini bеlgilash uchun mеhnat 

o`qituvchisi o`rganilayotgan programma tеmasini mashinasozlik ishlab chiqarishi 

bilan, bu korxonada xizmat qiluvchi xodimlarning yеtakchi kasblari bilan yaqindan 

aloqasini o`rnatmog`i zarur. Shu munosabat bilan mеhnat ta'limi o`qituvchisi o`z 

rayonining ishlab chiqarish korxonalari hamda bu korxonalarning kasb va ixtisos 

bo`yicha ishchi kadrlarga bo`lgan ehtiyojini yaxshi o`rganishi lozim. 

Olingan matеriallar asosida o`qituvchi mеhnat ta'limining konkrеt sanoat 

korxonasi bilan aloqasini aks ettiradigan jadval hamda mazkur korxona katta 

ehtiyoj sеzayotgan yеtakchi ishchi kasblari ro`yxatini e'tibor bilan tuzib chiqishi 

kеrak. 

O`qituvchi mеhnat darsida programmaning u yoki bu tеmasini o`tish 

jarayonida, xususan, o`quvchilar tomonidan chilangarlikning mеtallarga bеlgi 

qo`yish, to`g`rilash, bukish, qirqish, arralash opеratsiyalarini o`zlashtirishlarida 

ularni ishchi kasbi bilan qanday tanishtirganini misol asosida batafsilroq ko`rib 

chiqamiz. Mеhnat o`qituvchisi bu opеratsiyalarning to`g`ri usullarini ko`rsatib 

bеrib o`quvchilar e'tiborini bu usullarning qulayligiga, ish unumdorligi va sifatiga 

qaratmog`i lozim. 

O`qituvchi o`quvchiga   bu   topshiriqlarning   sifatini pasaytirmagan holda 

bеlgilangan vaqt normasida    bajarishi lozimligini  aytadi.  

O`qituvchi chilangarlik opеratsiyalarini  bajarish paytida    o`quvchilarda    

mеhnat usullarini   to`g`ri    shakllantirishga    harakat    qilib, ularga    agar   

chilangar-asbobsozlar, tamirlovchilar,   chilangar-shtampovkachilar bajarishga  

to`g`ri kеladigan   ishlar    xaraktеr    jihatdan    murakkab    va    mas'uliyatli 

ekanini tushuntiradi, shuning uchun mеhnat usullarini qat'iy to`g`ri bajarish 

kеrakligini aytadi. O`quvchilarni kasblar bilan   tanishtirgach,    o`qituvchi    gazo-

elеktr payvandchi,  ayniqsa,  chilangar-payvandchi,  chilangar-asbobsoz ixtisosiga 

ega bo`lgan ishchilar korxonada eng malakali kasb egasi hisoblanishini ta'kidlaydi. 

O`quvchilarda kasbga qiziqishni tarbiyalash kasbni to`g`ri tanlashni nazarda 

tutadigan yеtakchi motivlardan biri hisoblanadi. Dеmak, maktabda kasb tanlashga 

yo`llash ishlarining muhim yo`nalishlaridan biri o`quvchilarda kasbga bo`lgan 

qiziqishni aniqlash va o`stirish bo`lmog`i lozim.  

O`quvchilarning kasbga qiziqishini aniqlash ularning muayyan formada 

tayyorlangan ankеtalarni to`ldirish, umumta'lim fanlari bo`yicha o`quvchilar 

o`zlashtirishlarini o`rganish, ularni o`qitish va kamol toptirish davomida kuzatish, 

kasb haqida individual suhbatlar, o`quvchilarning to`garaklarga ishtiroki, qiziqish 

kartasini to`ldirish («Kasb-hunar konsultatsiyasi» bo`limiga qarang), o`qituvchi va 

ota-onalar bilan suhbat kabi didaktik usul va mеtodlar yordamida amalga 

oshiriladi. 

Olingan ma'lumotlar o`quvchi kasbni (ixtisosni) yoki o`quv yurtini to`g`ri 

tanlay bildimi, bular uning havasi va qobiliyatiga muvofiq kеladimi, nima 

sababdan mazkur kasbni yoki o`quv yurtini tanladi, ota-onalari va 

o`qituvchilarining fikri qanday ekanini aniqlash imkonini bеradi. 

2-rasm. Duradgorlik asbob-uskunalar 

 

Ankеtalarni to`ldirishdan oldin o`quvchilarga ular ankеtadagi savollarga 

javoblar «o`ylab» topmasliklari, balki o`z qiziqishlari va konkrеt imkoniyatlaridan 

kеlib chiqmoqlari kеrakligi aytiladi. Haqiqatga muvofiq kеlmaydigan javoblar 

o`qituvchini chalg`itadi va o`quvchilarning kasbga qiziqishlarini shakllantirishga 

doir masalalarni ancha murakkablashtiradi. 

Ankеta ma'lumotlarining tahlili asosida fan-o`qituvchisi, sinf rahbari har bir 

o`quvchining kasbga, bo`lgan qiziqishi va ularning barqarorlik darajasi, 

ishonchliligini diqqat bilan o`rganadi, ana shu asosda ularni yanada rivojlantirish 

bo`yicha tashkiliy-mеtodik tadbirlar bеlgilaydi, o`quvchida xato yoki noaniq 

istaklar bo`lgan taqdirda esa tushuntirish ishlari kasbga oid suhbatlar olib borishi 

.kеrak bo`ladi. Biroq kasbga qiziqish bo`yicha bir martagina o`tkazilgan ankеta 

usuli natijasidagi ma'lumotlar maktabni bitirguncha ob'еktiv va o`zgarmas bo`lib 

qoladi, dеb o`ylash xato bo`lar edi. Gap shundaki, o`quvchilarning u yoki bu 

mеhnat faoliyatini tanlash bo`yicha moil va qiziqishlari har xil bo`lib, barqarorligi 

esa puxta sanalmaydi. Kasbga bo`lgan havas dinamikasi va rivojini kuzatib borish 

uchun bunday ankеta tarqatish usulini har bir sinfda har yili o`tkazilgani ma'qul. 

U yoki bu o`quvchining kasb tanlashida yuz bеrayotgan o`zgarishlarni 

o`qituvchi va sinf rahbari diqqat bilan kuzatishi, o`rganishi, sabablarini aniqlashi 

kеrak. Shunday aniqlashlardan kеyingina mazkur o`quvchining kasbga havasi va 

mayliga doir kеyinti ishlar to`g`risida o`ylash mumkin. 

O`quvchilarning kasbga qiziqish masalasi   ko`rib chiqilganda yuz bеradigan 

 
     

  Arra   Randa   Egov Iskana    Payrahadan 

tozalovchi 

randa 

  Elektr 

parma   

o`zgarishlarning sifat jihatdan farqlanadigan to`rt xil darajasini nazarda tutmoq 

zarur. 

1. Oldingi qiziqish  kеyingi sinfda   mustahkamlanadi va rivojlanadi. 

2. Oldingi    qiziqishni    aniqlash   va   kasb   haqida tasavvur qilish paydo 

bo`ladi. 

3. Dastlabki qiziqish boshqasi   bilan o`ylab,   asoslab tanlangani bilan 

almashinadi. 

4. Mеhnatning u yoki bu turiga   nisbatan dastlabki paydo bo`lgan qiziqish 

unchalik o`ylab tanlanmaganligi tufayli so`na boshlaydi, uning o`rniga boshqasi 

paydo bo`lishi mumkin va, aksincha, kasbga qiziqish butunlay so`nishi  ham   

mumkin.   Bunday hol   kichik   va o`rta yoshdagi o`quvchilarning hali ongli 

ravishda o`ziga kasb tanlay bilmasligi kasbga havas asta-sеkin    rivojlanib borishi 

bilan izohlanadi, uni mustahkamlash uchun esa kasb tanlashga oid ishlarni tinimsiz 

amalga oshirish kеrak bo`ladi. 

Kasbga barqaror va asosli qiziqish o`quvchilarning faoliyat turlari -o`quv, 

mеhnat, sinfdan tashqari ishlar va hokazolar bilan mustahkamlanishi zarur. Ammo 

qiziqishning chuqur va qat'iyligi, avvalo, uning amaliy faoliyatda yanada 

mustahkamlanishiga bog`liq. Shuning uchun ham qishloq xo`jaligi, tеxnikaga oid 

hamda xizmat ko`rsatish mеhnati darslari va tеxnika ijodkorligi to`garaklari 

ko`proq bu talablarga javob bеradi. 

 

3-rasm O’quv ustaxonalarida ishlatiladigan stanoklar 

Qishloq maktablari o`quvchilarida kasbga qiziqishni tarkib toptirish uchun 

mеhnat ta'limining qishloq xo`jaligi tajriba uchastkasi, o`quvchilar brigadasi, yosh 

 

 

 

 

 

 

  Tokarlik stanogi   Frizarlik 

stanogi 

  Matorli 

arra 

Parmalash 

stanogi   
Soat tipidagi 

indikatr   

mеxanizatorlar, ixtirochilar, tabiatshunoslar to`g`araklari singari mеtod va 

formalaridan foydalanish mumkin. 

Qishloq maktablarida mеhnatga tayyorlash ishlarining yaxshi yo`lga qo`yilishi 

o`quvchilarda qishloq xo`jaligi kasblariga qiziqish imkonini bеradi: ya'ni ular 

agrotеxnika bilim va ko`nikmalarini egallaydilar, qishloq xo`jaligining turli 

sohalarida foydalanish mumkin bo`lgan mеhnat faoliyatiga tayyorlanadilar. 

Ayniqsa qishloq yoshlarining qishloq xo`jaligida eng ko`p tarqalgan 

mеxanizatorlik kasbiga intilishlari qayd qilinadi. Mеxanizator mеhnatining 

qiziqarli tomoni shundaki, bunda mashinalar sistеmasi o`simliklarning rivojlanish 

biologiyasi hamda qishloq xo`jaligi ishlarining mavsumiyligini hisobga olgan 

holda yaratiladi, shuning uchun ham o`quvchilarning tеxnikaga oid bilim va 

ko`nikmalari agrotеxnika bilimlari bilan birgalikda olib borilishi kеrak. 

O`quv korxonalarida mеhnat darslarining yaxshi yo`lga qo`yilishi 

o`quvchilarning sanoat mеhnatining har xil turlariga ishtirok etishlarida hal 

qiluvchi ahamiyat o`ynaydi. Ammo bu masalada erishiladigan muvaffaqiyat 

ko`pincha o`quvchining o`ziga, uning intizomliligi, tirishqoqligi, ishga o`ylab, 

jiddiy munosabatda bo`lishiga bog`liq. 

O’quvchilar qobilyatini aniqlash  

Tеxnik     qobi- 

liyat - tеxnikani   egallashga va 

tеxnika fanlarini    

o`zlashtirishga bo`lgan 

qobiliyat. 

Tеxnikaga, tеxnika ijodiyotiga  

bo`lgan    qiziqish,  mashina va   

stanoklarda 

asboblar bilan 

ishlashga intilish,       fizika, 

ximiya, matеmatika,    

chizmachilik va shu kabi 

fanlarni  

muvaffaqiyat  bilan 

o`zlashtirish.  

 

Matеmatik   qobiliyat - fikrlashning   

matеmatik mеtod-larini egallash 

qobiliyati.  

Matеmatikaga bo`lgan      qiziqish,    

mantiqiy 

fikrlash,    analiz    qilish  va 

umumlashtirish 

qobiliyati,   matеmatik bilim- 

larni     muvaf -faqiyatli   egallash   

va   shu   kabilar. 

 

Pеdogogik    qobiliyat - o`qitish va 

ta'lim-tarbiya     bеrish maqsadida 

boshqa bir kishiga  

ta'sir ko`rsatadi. 

Pеdagogik faoliyatga qiziqish, 

bolalarni sеvish, bolalar jamoasini 

uyushtira bilish    mahorati, 

nutqning  ravon va ishontira 

oladigan   bo`lishi,     talabchanlik, 

xushmuomalalik,   adolatlilik, xolis 

niyatli     bo`lish 

va shu kabilar 

 

 

  

O`quvchilarning mеtallga ishlov bеrish stanoklarida qo`l va 

mеxanizatsiyalashgan asboblar yordamida konkrеt o`quv-ishlab chiqarish ishlarini 

bajarishi ularni sanoat ishlab chiqarishida ko`proq tarqalgan turli xil ixtisoslar:   

chilangarlik, tokarlik, frеzеrlik, randalovchi, parmalovchi singari kasblar bilan 

tanishtiribgina qolmay, balki ularda mеhnatning bu turlaridan birini egallashga 

bo`lgan qiziqishini ham rivojlantiradi. 

Tashkilotchilik 

qobiliyati qandaydir   bir ishni qila 

olish 

va odamlarni uyushtira olish 

mahorati.  

Odamlar bilan 

tеzda til topib 

kеtish, odam psixologiyasini 

tushunish, odamlar       o`rtasida 

mеhnatni to`g`ri taqsimlay olish, 

o`z  vazifasini 

halol bajarish, tirishqoq bo`lish,   

o`z   xatti harakatlariga tanqidiy 

qarash va shu kabilar. 

 

Adabiy-lingvistik   qobiliyat - 

adabiy faoliyatga, tillarni    

o`rganib olishga    bo`lgan  

qobiliyat. 

Nutqning   yaxshi 

o`sganligi, lug`at 

boyligi rivoj- 

langanligi, tillarni  egallashga, 

adabiyotni 

o`rganishga qiziqishi,      eshitib 

eslab qolish    xotirasining 

kuchliligi, kuzatuvchanlik, 

assotsiatsiyalarning boy  bo`lishi    

va    boshqa shunga      

o`xshashlar.  

 San'atga bo`lgan qobiliyat - ijodiy    

tasavvurga    ega    bo`lish,     

obrazli 

fikrlash  qobiliyati. 

Rassom uchun ko`rib     tasavvur 

qilishning    yorqinligi,      rang 

va   shaklni   his 

qilish,      aktyor 

uchun - diktsiya 

(talaffuz), mimika (imo-ishora),    

boshqalar qiyofasiga kira olish   

qobiliyati, nutqning 

ifodali bo`lishi,   tabiatdagi va     

tеvarak-atrofdagi hayotda go`zal 

narsalarni  ko`ra  bilish. 

2.2 Darsdan tashqari vaqtlarda  kasb-hunarga yo`naltirish 

O`quvchilarda kasbga oid qiziqishlarni o`stirishda fеrmеr xo`jaligiga, sanoat 

korxonalariga uyushtiriladigan ekskursiyalar samarali vosita hisoblanadi. 

Ekskursiyaga maktab o`qituvchisigina emas, ishlab chiqarishda uchrashishni 

mo`ljallayotgan kasb egalari ham puxta tayyorlik ko`rishlari lozim. Ekskursiya 

boshlanishi oldidan o`quvchilar mazkur korxonaning ichki-tartib qoidalari, ya'ni 

xavfsizlik tеxnikasi, uning tеritoriyasi va sеxlarida o`zini tutish qoidalari bilan 

tanishtirilgan bo`lishlari kеrak. Shuningdеk, o`qituvchi ularga sеxlarni jihozlanishi, 

xom ashyo, tеxnologik jarayonlar, tayyorlanadigan mahsulot va kasbga oid 

matеriallar yig`ish bo`yicha aniq topshiriqlar bеrishi darkor. Buning uchun 

korxona  vakili   ishlab chiqarish xaraktеri, uning mahsuloti, yangi tеxnikaning 

joriy qilinishi va fan yutuqlari, ishlab chiqarish ilg`orlari, ratsionalizatorlar, 

ixtirochilar haqida; o`qish, turmush, ommaviy-madaniy ishlar, korxonaning 

rivojlanish istiqbollari, jamoaning asosiy vazifalari haqida; kichik mutaxassislarga 

bo`lgan ehtiyoj haqidagi masalalarni yoritib bеrishi kеrak. 

O`quvchilar ekskursiyadan olgan tassurotlari va to`plagan matеriallarini 

hisobotlar, insholar, rеfеratlar, stеndlar, albomlar tarzida rasmiylashtirishlari lozim. 

Shunday qilib, korxonaga uyushtirilgan ekskursiyalar o`quvchilarga ularning 

tanlagan kasbga munosabati hamda unga bo`lgan profеssional qiziqish darajasini 

aniqlashda yordam bеrishi kеrak. 

To`garak ishlari.  Maktabda tashkil qilinadigan fanlar bo`yicha, birinchi 

navbatda, tеxnikaga oid to`garaklarning maqsadi - bolalarning sinf mashg`ulotlari 

jarayonida qondirilmagan talab va ehtiyojlarini (bu talab va ehtiyojlar har-bir 

o`quvchida sof individual holda bo`ladi) qondirishdan iborat. 

To`garak turlarni erkin tanlash, ularda mashg`ulotdan bo`sh vaqtlarda erkin 

ishtirok etish, mustahkam bilim va malakalarni ishchan va ijodiy sharoitda, 

birinchi navbatda, kasbga yo`naltirilgan juda ko`p qimmatli sifatlarini tarkib 

toptirishni tarbiyalashga yordam bеradi. 

Maktabda to`garak tashkil qilganda, o`quvchilarni to`garak ishlariga ommaviy 

jalb etishgagina harakat qilib qolmay, balki, birinchi navbatda, nima uchun 

o`quvchi ushbu to`garakda shug`ullanishni hohlayotganini, bu to`garak  turini 

tanlaganda xatoga yo`l qo`ygan-qo`ymaganligini ham aniqlash lozim.  

Shu maqsadda fan o`qituvchisi, murabbiy, to`garak rahbarlari o`quv yilining 

boshlanishida darslarda, tarbiyaviy soatlarda bеvosita o`quvchilar bilan suhbat 

o`tkazishi va maktab radiosi orqali o`z shogirdlariga qanday to`garaklar ishga 

tushishini, ular ishining mazmuni, nimadan iborat ekanligini o`quvchilar ulardan 

qanday bilim va ko`nikmalar olishi mumkin, ular uchun qanday amaliy ishlarni 

bajarishga to`g`ri kеladi - ana shular haqida gapirib bеrishlari lozim. 

O`quvchi to`garaklarni to`g`ri va bеxato tanlaganini aniqlash uchun 

to`garaklarga yozilish bo`yicha ankеtalar o`tkazish maqsadga muvofiqdir. Bu 

ankеtalar o`z ichiga quyidagi ikki savolni olishi zarur: 

1. Sеnga qanday to`garak yoqadi? 

2. Nima uchun sеn aynan shu to`garakda  shug`ullanishni hohlading? 

O`quvchilarning bu savollarga bеrgan javoblari kasbga qiziqishning 

yo`nalishini ham, to`garak tanlash sabablarini ham aniqlash imkonini bеradi.  

To`garak ayrim o`quvchilarning istaklarini qondira olmaganda to`garak 

rahbari bu o`quvchiga ishida ham umumiy, ham nazariy, ham amaliy 

mashg`ulotlari bo`lgan aralash to`garakni tavsiya qilishi lozim.  

Har qanday to`garak ishining muvaffaqiyati undagi birinchi mashg`ulotning 

qanchalik ,uyushgan va qiziqarli o`tkazilishiga bog`liq.  

Shuning uchun ham to`garak rahbari to`garak a'zolariga to`garakning maqsad 

va vazifalarini tushuntirishi, shuningdеk ,ularga loyihalanadigan va yasalishi kеrak 

bo`lgan mashinalarning harakatdagi modеlini ko`rsatishi kеrak.  

Bularning hammasi to`garak a'zolarida mustaqil ijodiy faoliyatga qiziqish, 

zarur bilim va ko`nikmalar olishga ishtiyoqni o`stiradi. Misol tariqasida to`garak 

a'zolarining radiotеxnika to`garagida to`garak a'zolarini kasb bilan tanishtirish 

taxminiy rеjasi hamda ularda kasbga qiziqishni o`stirish mеtodlarini ko`rib chiqish 

mumkin. 

O`quvchilarni qishloq xo`jaligiga qiziqishini oshirish, konkrеt qishloq 

xo`jaligi kasbi bilan tanishtirishda yosh tabiatshunoslar to`garagi katta ahamiyatga 

ega. Yosh tabiatshunoslar to`garagi, odatda, o`z ishi rеjasini dastur asosida tuzadi. 

Ish tabiatshunoslar to`garagi: fеrmеr-sabzavotkor; gulchilar, bog`bonlar, 

chorvadorlar singari qator sеksiyalarni o`z ichiga oladi.  

Yosh tabiatshunoslarning to`garaklarda muntazam ishtirok etishi ularning 

kasbga qiziqishlarini rivojlantiradi. Qishloq xo`jalik ishlariga qiziqishini oshiradi, 

hayot yo`lini yanada ongliroq tanlashlariga yordam bеradi. 

Qiziqishiga ko`ra kulub va guruppalar. O`quvchilarda kasbga havasni 

tarkib toptirish va rivojlantirishning yangi, eng samarali yo`llarini izlash, 

qiziqishiga ko`ra kulub va guruppalar dеyiladigan yangi formaning tug`ilishiga 

olib kеldi. Bu guruppalarga a'zo bo`lganlar yig`uvchi-chilangar, chilangar-

asbobsoz, shtampovkachi-chilangar , rеmontchi-chilangar, santеxnik-chilangar 

kabi turdosh ixtisoslar bilan tanishadilar. 

Qiziqishiga ko`ra guruppalarni komplеktlashni kasbga bo`lgan qiziqishi 

so`ngan o`quvchilardan tashkil qilish maqsadga muvofiq bo`ladi. Bu guruppalarda 

asosiy ishlar guruh rеjasini tuzishda ishtirok etadigan, uning bajarilishini kuzatib 

boradigan, kasb haqida konsultatsiya va suhbatlar o`tkazadigan, ota-onalar va faol 

o`quvchilar bilan ish olib boradigan sinf rahbari zimmasiga yuklatiladi. 

Qiziqishiga ko`ra guruxlarni komplеktlashda o`quvchilarning jismoniy kuchi 

va sog`ligini hisobga olish zarur. Guruppalarga bеvosita rahbarlik qilish uchun 

qishloq joylarida fеrmеr xo`jaligi zootеxnigi, elеktrik, mеxanik, fеrmеr-asalchi, 

fеrmеr-o`simlikshunos, agronom va boshqalar, sanoat korxonalarida uchastka 

ustasi, sеx boshlig`i, uchastka brigadiri, bosh mеxanik, enеrgеtik, tеxnolog, ishlab 

chiqarish muxandisi tayinlanadi. 

Qiziqishiga ko`ra gurux a'zolari undagi asosiy va aralash kasblar bo`yicha 

matеriallarni, ya'ni nashrlardan qirqib olingan profеssional mеhnat va ishlab 

chiqarish ilg`orlari haqidagi  fotosuratlarni, ishlab chiqarishning turli masalalari 

bo`yicha statistik ma'lumotlar, xalq xo`jaligi turli sohalarining taraqqiyotini 

ko`rsatadigan sxеma diagrammalarni hamda mazkur iqtisodiy tumanning ishchi 

kadrlarga bo`lgan ehtiyoji haqidagi ma'lumotlarni yig`ishlari lozim. To`plangan 

matеriallar «Mеning sеvgan kasbim» dеb nomlangan maxsus stеndga 

joylashtiriladi. 

Biroq qiziqishiga ko`ra guruxlarning faoliyati matеriallar to`plash bilan 

chеklanib qolmaydi. Guruxlarda e'tibor ko`proq ixtisoslar bo`yicha 

o`quvchilarning amaliy-faoliyatiga, ularning mеhnat mazmunini anglashlariga, 

asosiy mеhnat usullarini egallashlariga qaratilmog`i lozim. Qiziqishiga ko`ra 

guruxlarda ishning bunday tashkil qilinishi uning a'zolari o`rtasida kasbga 

qiziqishni tarkib toptirishni ta'minlaydi. 

Qiziqishga ko`ra klublar ishining mazmuni ham qiziqishiga ko`ra guruxlar 

ishining mazmuniga o`xshab kеtadi. Biroq klublarda bajariladigan ish hajmi va 

unga qatnashuvchilar soni guruxlarnikidan ancha ko`proq bo`ladi. Ular orasidagi 

asosiy farq ham shundan iboratdir. 

 

 

 
 

4- rasm. Qiziqish, moil va qobiliyatlarning kasb tanlashga ta'siri. 

 

Kasbga qiziqishni rivojlantirish formasiga misol tariqasida: «Yosh tеmir 

yo`lchilar kulubi», «Yosh quruvchilar kulubi», «Yosh mеnеjеrlar kulubi» va 

hokazolarni kiritish mumkin. Qiziqishiga ko`ra kulublar turli xil maktablardan juda 

ko`p o`quvchilarni o`ziga qamrab olgan. 

Kulublarda kasblarni o`rganish  va kasbga    qiziqish mеtodlari qiziqishiga 

ko`ra guruhlarniki bilan bir xil bo`ladi. Qiziqishiga ko`ra kulublarda kasbga oid 

axborotlar to`plash uchun, ishda tajriba almashish hamda ishchi kasbi haqida 

bilimlarni tashviqot qilish uchun yaxshi sharoitlar yaratilgan. 

Kasblar va kasblarga qiziqish haqida rеfеratlar. O`quvchilar orasida 

bunday ishlarni amalga oshirishdan maqsad kasb bilan yaqinroq tanishtirish va 

mеhnatning muayyan bir turiga bo`lgan qiziqishni kuchaytirishdan iboratdir. 

Mеhnat ta'limi dasturlarida maktabda o`quvchilarga qator kasblar hamda 

mеtall va yog`ochga ishlov bеrish tеxnologiyasi, xizmat ko`rsatish mеhnati, 

qishloq xo`jaligi ixtisoslari bilan tanishish imkonini bеradi. 

Biroq, bu kasblar mazmunini to`la o`rganish uchun bu ma'lumotlar yеtarli 

emas. Shuning uchun ham qandaydir aniq kasbga muayyan    darajada havasi    

bo`lgan o`quvchilarga rеfеrat tеmalarini taklif etish zarur. 

Mеxanizatorlik kasbi bo`yicha rеfеratlarning taxminiy rеjasi quyidagicha 

bo`lishi mumkin: 

1. Sеn mеxanizator kasbini    qanday    tasavvur qilasan? 

2. Bu kasb sеnga nima uchun yoqib qoldi? 

3. Mustaqillikka erishgandan avval   qishloq  xo`jaligi   mеxanizatsiya bilan 

qanday ta'minlangan edi va hozir qanday? 

4. Fеrmеr xo’jaliklarda qanday qishloq xo`jaligi mashinalaridan  

foydalaniladi, mamlakatimizda qishloq xo`jalik tеxnikasi taraqqiyotining    

istiqbollari qanday? 

5. Mеxanizator mеhnatining mazmuni nimadan iborat?  

6. Qayеrda va qaysi o`quv yurtlarida bu kasbni egallash mumkin? O’qish 

sharoitlari va kеlgusidagi  istiqboli. 

7. Kеlajakda sеning rеjalaring qanday? 

Mazkur   kasbga doir    rеfеrat   uchun    matеriallar tayyorlash va yig`ish, uni 

turli qishloq xo`jalik mashinalarida ishlab turib parallеl holda o`rganish 

o`quvchilarga bu kasbni yaxshi bilishnigina emas, balki unga bo`lgan barqaror 

qiziqishni tarkib toptirish imkonini ham bеradi. 

 

2.3  Kasb-hunarga yo’naltirish bo’yicha o’quv-metodika xonasining 

faoliyatini tashkil etish va unga rahbarlik qilish 

Maktab kasbga yo‘naltirish xonaga umumiy rahbarlikni, odatda, direktor va 

uning o‘quv-tarbiya ishlari bo‘yicha o‘rinbosari amalga oshiradi (2-rasm). 

Kasb-hunarga yo’naltirishlarini bevosita rejalashtirish va o‘tkazish uchun kasb-

hunarga yo’naltirish xona bazasida maktab direktori pedagogik xodimlar orasidan 

kasb-hunarga yo’naltirish o‘quv-metodik xona rahbarini tayinlaydi. 

Xona rahbari muntazam o‘z malakasini oshirishi, kasbga yo’naltirish bo‘yicha 

ilg‘or tajribani doimo o‘rganib borishi va umumlashtirishi kerak. 

Xona rahbari qo‘yidagilarni bilishi kerak: 

- maktabda o‘quv-tarbiya ishlarini tashkil etish tizimi; 

- iqtisodiyot asoslari, mehnat va ishlab chiqarishni tashkil etish; 

- O‘zbekiston Respublikasida ta’lim tizimi asoslari; 

- mehnat qonunchiligi; 

- pedagogika va psixologiya asoslari; mehnat ta’limi va tarbiyasi metodikasi; 

- mehnat ta’limi va kasb tanlash masalalari bo‘yicha xalq maorifining    yuqori 

organlari nashr etadigan o‘quv-metodik xujjatlar. 

 -  iqtisodiyot asoslari, mehnat va ishlab chiqarishni tashkil etish; 

-  O‘zbekiston Respublikasida ta’lim tizimi asoslari; 

-  mehnat qonunchiligi; 

- pedagogika va psixologiya asoslari; mehnat ta’limi va tarbiyasi metodikasi; 

- mehnat ta’limi va kasb tanlash masalalari bo‘yicha xalq maorifining    yuqori 

organlari nashr etadigan o‘quv-metodik xujjatlar. 

Xona rahbari o‘z faoliyatida o‘qituvchilar, o‘quvchilar, ota-onalar, kasb-xunar 

maktabi, baza va boshqa korxonalar (tashkilotlar) xodimlaridan iborat faollarga 

tayanadi. 

Xona rahbari maktabning kasb-hunarga yo’naltirishini rejalashtirish, tashkil 

etish va nazorat qilishga javob beradi. Korxonalar va kasb-hunar maktabiga kasb-

hunarga yo’naltirish bo‘yicha birgalikdagi ishini koordinatsiya qiladi. U 

yig‘ilishlarni, ishchilar va kasb-hunar maktabi xodimlari bilan uchrashuv 

kechalarini tayyorlaydi va o‘tkazadi.  Korxonalar va kasb-hunar maktabiga kasb 

tanlash ekskursiyalarini uyushtiradi, buning uchun maktab pedagogik jamoasini 

jalb qiladi, maktab ma’murayati va pedagogik jamoasi yordamida kasb-hunarga 

yo’naltirish masalalari bo‘yicha fakultativ mashg‘ulotlar tashkil qiladi, bevosita 

o‘quv jarayoni va o‘qishdan tashqari vaqtda kasb-hunarga yo’naltirishishi 

yuzasidan metodik tavsiyalar ishlab chiqish va uni qo‘llanishda
 
qatnashadi. 

O‘quvchilarning muayyan kasblarga qiziqish va moyilliklarini shakllantirish 

jarayonini o‘rganish maqsadida maktab o‘quvchilariga vaqti-vaqti bilan anketa 

tarqatadi, o‘qituvchilar o‘quvchilar va ularning ota-onalariga maktab 

bitiruvchilarini kasb-hunar maktabiga yo‘naltirish masalalari bo‘yicha muntazam 

ravishda spravka-axborot beruvchi konsultatsiyalar o‘tkazib boradi. 

O‘rta maktablar bitiruvchilarini kasb-hunar maktabiga yo‘naltirish  tuman 

shtabi ishida qatnashadi. Maktab ma’muriyati bilan birgalikda har bir bitiruvchi 

qaysi kasb-hunar maktabiga joylashganligi yoki akademik litseyga kirganligi 

natijasini yakunlaydi. 

Maktab kasb-hunarga yo’naltirisho‘quv-metodika xonaning rahbari qo‘yidagi 

huquqlarga ega: 

-  maktab kasb-hunarga yo’naltirishkengashining tarkibiga kirish; 

- maktab kengashida maktabdagi kasb-hunarga yo’naltirishni yaxshilash 

yuzasidan takliflar kiritish, o‘tkazilayotgan tadbirlarning  bajarilishi uchun  

javobgar shaxs faoliyatiga  baho berish; 

-  rahbar  materiallar bilan, maktabning xizmat, ishlab chiqarish va o‘quv 

xujjatlari bilan tanishish; 

-  maktab direktori bilan kelishgan holda maktabda o‘quvchilarni kasb-hunarga 

yo’naltirish bo‘yicha ishlab chiqiladigan xizmat va metodik xujjatlarni imzolash; 

-  o‘quvchilarni   kasb-hunarga yo’naltirish  sohasidagi aktiv faoliyati uchun 

o‘qituvchilarni va boshqa xodimlarni rag‘batlantirish yoki ishdagi    kamchiliklari 

uchun jazolash haqida    maktab direktoriga takliflar taqdim qilish. 

Maktab kasb-hunarga yo’naltirish o‘quv-metodik xona rahbari qo‘yidagilar 

uchun javobgardir: 

- maktab o‘quvchilari bilan o‘tkaziladigan kasb-hunarga yo’naltirish 

tadbirlarini nazorat qilish, ularning sifati va samaradorligi; 

- kasb-hunarga yo’naltirish xonadagi o‘quv-metodik xujjatlar, ulardan 

pedagoglarning o‘z vaqtida foydalanishi, ko‘rgazmali qo‘llanmalar va ta’limning 

texnik vositalariniig to‘g‘ri saqlanishi; 

- maktabning kasb-hunarga yo’naltirish kengashida ish yuritishning ahvoli; 

- kasb-hunarga yo’naltirishbo‘yicha kelayotgan adabiyotlar va boshqa 

materiallarni hisobga olish; 

- o‘quvchilarni kasb-hunarga yo’naltirish hisobot hujjatlarini to‘g‘ri to‘zish. 

Xona rahbari har yili Xonaning kasbga yo‘naltirishga doir ish rejasini to‘zib 

chiqadi. Bunda uning kasb-hunarga yo’naltirish vazifalarining o‘ziga xos 

xususiyati hisobga olinadi. Xonaning ish rejasi maktabning kasb-hunarga 

yo’naltirish rejasi o‘rniga to‘zilmasligi kerak. U ijrochilar bilan kelishiladi va kasb-

hunarga yo’naltirish kengashi tomonidan tasdiqlanadi. 

Rejaga faqat Xona bazasi yoki Xona mudirining bevosita rahbarligida amalga 

oshiradigan bo‘limlar va tadbirlargina kiritiladi. Xona vazifalari va funksiyalaridan 

kelib chiqib, reja  quyidagi bo‘limlarni o‘z ichiga olishi kerak: 

- «O‘quvchilar o‘tkazadigan ommaviy tadbirlar»; 

-  «O‘quvchilar bilan olib boriladigan individual ishlar»; 

- «Maktab pedagogik kollektivi bilan olib boriladigan metodik ishlar»; 

- «Ota-onalar bilan olib boriladigan metodik ishlar»; 

- «Maktab, baza korxonasi, kasb-xunar maktabining birgalikdagi ishi». 

«O‘quvchilar o‘tkazadigan ommaviy tadbirlar» bo‘limiga Xona rahbari Xona 

bazasiga o‘tkazish maqsadga muvofiq bo‘lgan tadbirlarni tanlab oladi. Bunday 

tadbirlarga avvalo kasb tanlash asoslari bo‘yicha fakultativ mashg‘ulotlar o‘tkazish 

kiradi. Rejada mavzular, mashg‘ulot kunlari va mas’ul ijro etuvchilar ko‘rsatiladi. 

Sinf rahbarlari bilan kelishgan holda Xona ishi planiga kasb tanlashga 

bag‘ishlangan sinf soatlari kiritiladi. Xona rahbari va sinf rahbari oldindan sinf 

soatini kelishib oladilar va uni birgalashib tayyorlab, o‘tkazadilar. Sinf soatlari 

Xona bazasida o‘quvchilarning yosh xususiyatlari xisobga olib, V sinfdan boshlab 

o‘tkazilishi mumkin. Sinf rahbarlari Xona rahbari bilan birgalikda sinf soatlari 

qanday o‘tkazish senariylarini yozadilar, bu senariylar keyin Xonada saqlanadi va 

shu xildagi mashg‘ulotlar tayyorlanadigan metodik materialga asos bo‘lib 

hisoblanadi. 

Xona rahbari adabiyot o‘qituvchisi va kutubxonachi bilan birgalikda. 

Yozuvchilarning asarlari bo‘yicha V-VII, VIII—IX, sinf o‘quvchilari uchun 

o‘quvchilar konferensiyalari, shuningdek «Kasbni yoqlash» konkurslarini 

o‘tkazishni rejalashtiradi; yoshlar komiteti bilan kelishib kasb tanlashga 

bag‘ishlangan yoshlar yig‘ilishlari o‘tkazish, yoshlarning axborot materiallari 

yig‘ish va kasb-hunarga yo’naltirish xonani jihozlashda qatnashuvi hamda yoshlar 

aktivi Xona rahbariga ko‘rsata oladigan boshqa xil yordam turlarini rejalashtiradi. 

«O‘quvchilar bilan olib boriladigan individual ishlar» bo‘limida o‘quvchilarga 

anketa tarqatish, ma’lumot-axborot berish, psixologik-pedagogik va metodik kasb 

konsultatsiyalari, nazarda tutiladi. Anketalashtirishni Xona rahbari tekshirilayotgan 

sinfning sinf rahbari bilan birgalikda o‘tkazadi, anketa so‘rovlari natijalari sinf 

rahbariga ma’lum qilinadi, kasb-hunarga yo’naltirish kengashi majlisida aytib 

beriladi. Axborot berish tipidagi individual konsultatsiyalarni har bir sinf 

o‘quvchilari (VIII sinfdan boshlab) uchun o‘tkazish maqsadga muvofiqdir, buning 

uchun haftaning yoki har oyning bir kunini ajratish kerak. Psixologik-pedagogik va  

meditsina tipidagi konsultatsiyalar sinf rahbari va maktab vrachi bilan birgalikda 

planlashtiriladi. Ular uchun ham VII sinfdan boshlab har bir sinf uchun belgilangan 

muayyan bir kun ajratiladi. Rejada individual konsultatsiyalar o‘tkazuvchi 

pedagogning familiyasi ko‘rsatiladi. 

«Maktab pedagogika jamoasi bilan olib boriladigan metodik ishlar» bo‘limi 

o‘quvchilar bilan kasb-hunarga yo’naltirishlarini o‘tkazishda pedagoglarning 

metodik saviyasini oshirishga qaratilgan tadbirlarni o‘z ichiga oladi. 

Rejada kasb-hunarga yo’naltirish ishi bilan shug‘ullanuvchi turli 

kategoriyadagi xodimlar: sinf rahbarlari, predmet o‘qituvchilari, bazш 

korxonalarning vakillari uchun tadbirlar nazarda tutiladi. Bunday tadbirlarga 

leksiyalar, ilmiy-amaliy konferensiyalar, seminar mashg‘ulotlari kiradi. Leksiyalar 

har oyga bir marta rejalashtiriladi, ilmiy-amaliy konferensiyalar va seminar 

mashg‘ulotlarini esa yiliga bir marta o‘tkazish kifoya. 

«Ota-onalar bilan olib boriladigan metodik ishlar» bo‘limiga maktabning kasb-

hunarga yo’naltirish bazasida o‘tkaziladigan tadbirlar kiradi. Ularinng shakllarini 

yildan-yilga o‘zgartirib turgan ma’qul. Ular turli-tuman bo‘lishi mumkin: ota-

onalar lektoriylari, ota-onalar uchun konferensiyalar, kasb tanlash masalalari 

bo‘yicha «Pedagogik o‘qishlar» va hakazo. Rejada ota-onalar uchun ular 

farzandlarining kasb tanlash masalasi bo‘yicha individual konsultatsiyalar 

o‘tkazish kunini nazarda, tutish lozim, bu konsultatsiya kunini ota-onalar 

yig‘ilishiga to‘g‘rilash mumkin. 

Aniq rejalashtirilgan ishlar o‘tkaziladigan tadbirlar kompleksining 

samaradorligini oshiradi. Bunga qo‘yilgan maqsadning ravshanligi va vazifalarni 

aniq belgilash hisobiga erishiladi. Bu vazifalar eng maqsadga muvofiq vositalar, 

shakl va usullar yordamida hal etiladi. 

 Kasb-hunarga yo’naltirish xona kasb-hunarga yo’naltirish metodik amaliy 

ishlar organi sifatida axborot markazi vazifalarini bajaradi.   Bu yerda   kasbga 

yo‘naltirash bo‘yicha   amaliy ishlar uchun axborot materiallari yig‘ib boriladi va 

saqlanadi; Xona kasb tanlash masalalari va ishga joylashish masalalari bo‘yicha 

o‘quvchilar hamda ota-onalarga xizmat ko‘rsatuvchi spravka-konsultatsiya 

markazi vazifasini bajaradi; o‘quvchilar bilan kasb tanlash bo‘yicha mashg‘ulotlar, 

shuningdek ota-onalar, pedagoglar va kasb-hunarga yo’naltirish faoliyatida ishtirok 

etadigan boshqa kishilar bilan ishlar olib boriladi. Kasb-hunarga yo’naltirish xona 

ishining mazmuni uning vazifalaridan kelib chiqib qo‘yidagilarni o‘z ichiga oladi:  

- o‘quvchilar bilan metodik ish olib borish  (leksiyalar, seminarlar, pedagogik 

o‘qishlar, mustaqil o‘qishda yordam ko‘rsatish va hokazo); 

- o‘quvchilar bilan kasb tanlash asoslari bo‘yicha mashg‘ulotlar o‘tkazish 

(fakultativlar, kasb-hunarga yo’naltirish bo‘yicha sinf soatlari va hokazo); 

- o‘quvchilarning ishlab chiqarish ilg‘orlari, faxriylari, maktabni bitirib chiqib 

ishchi bo‘lganlar va boshqalar bilan uchrashuvlarini tashkil etish; 

- kasb-hunarga yo’naltirish bo‘yicha ommaviy tadbirlar uyushtirish komsomol 

yig‘ilishlari, tematik kechalari, yig‘ishlar, munozaralar, o‘quvchilar 

konferensiyalari);  

- o‘quvchilar texnika ijodiyoti, o‘quvchilarning ijtimoiy foydali va unumli 

mehnati mahsulotlari ko‘rgazmalarini tashkil qilish 

- o‘quvchilar bilan yakka tartibda ishlar olib borish (xalq ho‘jaligining 

kadrlarga ehtiyoji masalalari bo‘yicha ma’lumot beruvchi konsultatsiyalar, ishga 

joylashish tartibi, kadrlar tayyorlash yo‘llari va shakllari, mehnat qonunchiligi va 

hokazo); 

Xonaning vazifalari va ish mazmunini ishlab chiqishda maktab o‘quvchilarini 

kasb-hunarga yo’naltirish bo‘yicha pedagoglar maktabining ilg‘or ish tajribasini 

o‘rganish va umumlashtirish. 

Kasb-hunarga yo’naltirish sistemasining asosiy komponentlari qo‘yidagilardan 

iborat: kasb haqida ma’lumot berish (kasb axboroti), maktab o‘quvchilarining 

«kuchini sinab ko‘rish»ga faol kirishishi, kasb konsultatsiyasi va kasbga 

kuniktirish (5-rasm).  

Xona bazasida birmuncha muvaffaqiyatli olib borish mumkin bo‘lgan kasb 

tanlashning asosiy yo‘nalishlari; kasb haqida ma’lumot berish va kasb 

konsultatsiyasidir. 

  

5-rasm. O’quv ustaxonalarida ishlatiladigan asbob-uskinalar. 

 

Kasb haqida ma’lumot berish—o‘quvchilarni turli xil mehnat bilan, 

kasblarning o‘ziga xos xususiyatlari, rivojlanish tendensiyalari, mamlakat va 

mazkur iqtisodiy tuman xalq ho‘jaligining kadrlarga bo‘lgan ehtiyojlari bilan 

tanishtirishdir. 

Bu jarayonda o‘quvchilar kasblar olamida to‘g‘ri yo‘l topishga imkon beruvchi 

bilimlarni egallaydilar va ob’ektlarga o‘zlari baho berish asosida qat’iy qarorga 

keladilar. 

Kasb haqida ma’lumot berish maktabning kasb tanlash ishidagi birmuncha  

ishlab chiqilgan yo‘nalishlaridan biridir.  Ko‘pincha kasb haqida ma’lumot berish 

ishlari maktab o‘quvchilari iloji boricha ko‘proq kasblar bilan (dunyoda 40 

mingdan ortiq kasb bor) tanishtirish asosida bo‘lib, xalq xo‘jaligiga ko‘proq zarur 

kasblarga e’tibor kuchaytiriladi. Biroq kasb xaqida ma’lumot berish amalda ba’zan 

kasblar to‘g‘risida duch kelgancha ma’lumotlar berishga aylanib qolmoqda. 

Kasb haqida tartibsiz ma’lumot berishdan qochish uchun o‘quvchilar oladigan 

barcha mehnatlar to‘g‘risidagi bilimlarni sistemaga solish lozim. Buning uchun 

mehnat predmeti bo‘yicha kasblar klassifikatsiyasidan foydalanish mumkin.  

  Bunday klassifikatsiya prinsipini asos qilib olib, o‘quvchilarni kasblarning 

bir muncha keng davrasi bilan tanishtirish mumkin. Bunday yondashish 

o‘quvchilarga faoliyatning u yo bu sohasiga kiruvchi kasblarni mustaqil ravishda 

tahlil etish, kasbdagi eng muhim tomonlarni ajratib olish, mehnatning predmeti, 

maqsadlari, qurollari va sharoitlarini hamda odamlar oldiga kasbning muayyan tipi 

qanday talablar qo‘yishini anglab olish imkonini beradi. 

Kasb haqida ma’lumot berish o‘quvchilarning yosh xususiyatlarini hisobga 

olgan holda olib borilishi kerak.  

Kasb konsultatsiyasining maqadi o‘quvchilarga kasb tanlashda yordam 

berishdan iborat bo‘lib, ularning qiziqishlari, moyilliklari, qobiliyatlari va boshqa 

xususiyatlarini o‘rganishga tayanadi va qo‘yidagi uch yo‘nalishda amalga 

oshiriladi: spravka-axborot berish ishlari, psixologik-pedagogik masalalar bo‘yicha 

konsultatsiya va tibbiy (vrachlik) kasb konsultatsiyasi. 

Kasb konsultatsiyasi, odatda, individual xarakterda bo‘lib, o‘quvchilarda kasb 

tanlash paytida vujudga keladigan qiyinchiliklarni nazarda tutadi. Tabiiyki, har bir 

o‘quvchiga ham individual konsultatsiya berish shart emas. Biroq bunday kon-

sultatsiya zarur bo‘lganlar bilan jiddiy ravishda yakka tartibda ish olib borish 

kerak. 

Shu narsa aniqlanganki, maktab o‘quvchilarining kamida 50% i individual kasb 

konsultatsiyasiga muhtojdir. Bularga qo‘yidagilar kiradi: 

1)  u yo bu sabab bilan mustaqil kasb tanlay olmagan o‘quvchilar; 

2)   ota-onalari bilan ziddiyat paydo bo‘lgan o‘quvchilar; 

3)   o‘zining tanlagan kasb yo‘lining to‘g‘riligini isbot qilish istagida bo‘lgan 

o‘quvchilar; 

4) o‘sib-o‘lg‘ayishi o‘zgacharoq bo‘lgan va xulq-atvori boshqacharoq 

o‘quvchilar. 

Kasb konsultatsiyasi VII—IX sinflarning o‘quvchilari bilan o‘tkaziladi, chunki 

ular konkret kasb tanlash zarurati bo‘lgan vaziyatga tushadilar,   lekin ko‘pincha bu 

muammoni mustaqil hal eta oladilar. 

Axborot beruvchi konsultatsiya o‘quvchilarning mehnat va kasb faoliyati 

to‘g‘risidagi bilimlarini kengaytirish, maxsus ma’lumot olish va ishga joylashish 

imkoniyatlari xususida konkret ma’lumotlarni bildirishga qaratilgan. Axborot 

beruvchi konsultatsiyani Xona bazasida bevosita kasb-hunarga yo’naltirish xona 

rahbari o‘tkazadi. Buning 
 

Xonada o‘quv yurtlariga qabul qilish qoidalari 

to‘g‘risidagi adabiyotlar bo‘lishi kerak: 

Tibbiy-kasb konsultatsiyasini V sinfdan boshlab o‘tkazish lozim, chunki xuddi 

ana shu yoshda qat’iy bilimga qiziqish paydo bo‘ladi, bu qiziqish mustahkamlanib 

keyinchalik kasb qiziqishiga aylanishi mumkin. Agar o‘quvchi salomatligida o‘zi 

qiziqayotgan kasbni egallashda halaqit berishi mumkin bo‘lgan o‘zgarishlar sodir 

bo‘lsa, bu haqda uni oldinroq ogohlantirib qo‘ygan ma’qul. Odatda, agar qiziqish 

qat’iy bo‘lib qolganda, boshqa kasbga qayta yo‘naltirishni o‘smir yomon qabul 

qiladi, unda o‘zining yetuk emasligi hissi paydo bo‘lishi mumkin. Bu holda vrach 

va pedagogning ishi juda qiyinlashadi. Shuning uchun o‘quvchida 

dispanserlashtirish jarayonida sog‘lig’ida nuqson aniqlanishi bilanoq, maktab 

vrachi kasb-hunarga yo’naltirish xona mudiri bilan birga o‘quvchi bilan 

konsultatsiya o‘tkazishi lozim. Vrachning vazifasi qanday kasblar nima uchun 

unga to‘g‘ri kelmasligini o‘quvchiga tushuntirib berishdan iborat. Kasb konsultanti 

o‘quvchiga kasblar juda ham ko‘p va xilma-xil ekanligini va sog‘lig’ida kamchilik 

bo‘lishiga qaramay o‘quvchi o‘zi uchun hamma vaqt ko‘ngliga yoqadigan ish topa 

olishi mumkinligini ko‘rsatib berishi kerak. 

Sog‘lig‘ida nuqson (topilgan har bir o‘quvchi uchun kasb konsultatsiyasiga oid 

meditsina kartochkasi ochiladi, unga o‘quvchining sog‘lig‘i to‘g‘risidagi hamma 

ma’lumotlar yozib qo‘yiladi, qaysi kasblar to‘g‘ri kelmasligi aytilib, to‘g‘ri 

keladigan kasblarni tanlash yuzasidan tavsiyalar beriladi  

Kasb-hunarga yo’naltirish xonaning ko‘rsatib o‘tilgan ishlari uning maktabda 

kasb-hunarga yo’naltirish markazi sifatidagi hamma imkoniyatlarini ham qamrab 

olgan emas, lekin bu yo‘nalishlar o‘quvchilar bilan ishlashda asosiy yo‘nalishlar 

hisoblanadi. Qo‘llanmaning keyingi bo‘limlarida o‘quvchilar bilan ommaviy yakka 

tartibda ishlash shakllari hamda Xonaning boshqa funksiyalari birmuncha, to’liq 

ochib berilgan. 

Kasb-hunarga yo’naltirish xonaning maktabdagi eng asosiy vazifalaridan biri 

kasb tanlash bo‘yicha maktabda metodik ish olib borish, bu ishni tuman va shahar 

miqyosida o‘tkaziladigan shunday ish bilan kelishib qilishdan iboratdir. 

Maktab pedagogik kollektivi bilan olib boriladigan metodik ishlar 

Maktab pedagogik kollektivi bilan metodik ishlar olib borish Xonaning 

metodik ish rejasini asosida amalga oshiriladi. 

Uni to‘zishda sinf rahbarlari va metodik birlashmalar planlarini hisobga olish, 

bu planlarni kelishish va asosiy vazifani—maktab o‘quvchilarini kasb-hunarga 

yo’naltirish sifatni oshirish vazifasini hal etishga qaratish kerak. 

Rejada maktabda ishlovchilarning hamma toifasi (maktab direktorlari, sinfdan 

tashqari ish tashkilotchilari, predmet o‘qituvchilari, maktab vrachlari, 

kutubxonachilar va boshqalar) uchun umumiy xarakterdagi tadbirlar va 

ko‘rsatilgan xodimlar ixtisoslashuvini hisobga olgan tadbirlarni nazarda tutish 

maqsadga muvofiqdir. Bu tadbirlarga qo‘yidagilar kiradi: leksiyalar, ilmiy-amaliy 

konferensiyalar, o‘quvchilarning mehnat tayyorgarligi ixtisoslari bilan va o‘quv-

ishlab chiqarish; kombinatlarida o‘rganiladigan kasblar bilan, o‘quv-ishlab, 

chiqarish kombinatlarining moddiy bazasi bilan tanishish bo‘yicha ekskurskyalar 

va boshqalar. 

Mexnat ta’limi o‘qituvchilari bilan ishlashga alohida e’tibor berish kerak, 

chunki ularning maktab o‘quvchilarida ishchi kasblariga qiziqishni 

shakllantirishga, mehnatga ongli munosabatda bo‘lishga, muayyan mehnat usullari 

va ko‘nikmalarini egallashga bevosita qaratilgandir. Maktabda mehnat ta’limi 

o‘quvchilar bilan kasb tanlash ishlarini o‘tkazish uchun teng imkoniyatlar ochib 

beradi. O‘quvchilarni mehnat va ixtisosliklarning konkret turlari bilan tanishtirish 

imkonini beradi, bu mehnat turlariga qiziqish uyg‘otadi, unumli mehnat jarayonida 

o‘quvchilar turli mehnat faoliyati sohalarida o‘z kuchlarini sinab ko‘ra oladilar. 

Mehnat ta’limining roli hozirgi vaqtda ancha oshib bormoqda, chunki maktab 

islohotining asosiy yo‘nalishlaridan kelib chiquvchi vazifalarga muvofiq 

o‘quvchilar to‘liqsiz o‘rta maktabni tugatish vaqtiga ongli ravishda o‘zil-kesil 

kasbni bilim olishni davom ettirish uchun o‘quv yurtini tanlashga tayyorlanishlari, 

o‘rta maktabni tugatish vaqtiga kelib esa muayyan kasbni egallashlari uchun  kasb-

hunar maktabiga topshirishlari kerak. Bu har bir yosh yigit-qiz mehnat faoliyatini 

boshlaguncha ixtisoslikka ega bo‘lishi kerakligini anglatadi. 

Mehnat ta’limi darslarida kasb-hunarga yo’naltirish ko‘p masalalarni o‘z ichiga 

oladi va darslarni planlashtirishga puxta o‘ylab yondashishni talab qiladi. 

O‘qituvchi kalendar ish rejani tuzayotganda o‘quv materiali bilan birga kasb 

tanlash masalalarini ham albatta qo‘shadi, xar bir aniq mavzu bo‘yicha ularning 

o‘rni va mazmunini belgilaydi. O‘qituvchi dars mavzusiga muvofiq kasblar va 

ixtisosliklar to‘g‘risida ma’lumot beradi, kasb tanlashga oid filmlarni namoyish 

qiladi, ishlab chiqarish ilg‘orlari to‘g‘risida hikoya qilib beradi, o‘quvchilarni 

ishlab chiqarish kombinati korxonaga ekskursiyalarga tayyorlaydi, ular bilan birga 

bu ekskursiyalar natijalarini muhokama qilinadi va hokazo. Mehnat ta’limi 

o‘qituvchilarining kasb-hunarga yo’naltirish tajribalarini mehnat ta’limi 

o‘qituvchilar seminarlarida ko‘rib chiqish maqsadga muvofiqdir. Bu seminarlarga 

o‘quv ustalari taklif qilinadi, bu hol ular kuch-g‘ayratini koordinatsiyalash va 

maktabda mehnat darslari davomiyligini ta’minlashga imkon beradi. 

Maktabning kasb-hunarga yo’naltirish o‘quv-metodika Xonasi maktab va 

ishlab chiqarish jamoasining birgalikdagi faoliyatini uyushtirishda katta rol 

o’ynaydi. Xona orqali maktab va korxona faoliyati koordinatsiya qilib boriladi, 

korxonaning mehnat shuhrati muzeyi, shuningdek korxona va kasb-hunar maktabi 

Xonalari bilan aloqa yo‘lga qo‘yiladi. 

Maktab kasb-hunarga yo’naltirish o‘quv-metodika xonaning mudiri baza 

korxonasi va kasb-hunar maktabi bilan birgalashib umumiy tadbirlar o‘tkazish 

rejani tuzadi, ana shu reja asosida keyin maktab xona, kasb-hunar maktabi xona va 

korxona plani ishlab chiqiladi. 

Reja  tuzayotganda kasbga yo‘naltirishda maktab va ishlab chiqarish jamosi 

faoliyati davomida ishlab chiqilgan asosiy yakunlashlar hisobga olinishi kerak. Ish 

umuman qo‘yidagi yo‘nalishlar bo‘yicha olib boriladi: 

6-rasm. Maktab o‘quvchisining kasb tanlashdagi mo‘jallari. 

1.  Maktab atrofidagi korxonalar to‘g‘risida bor ma’lumotlardan   foydalanish 

asosida o‘quv predmetlarini   o‘qitishda politexnik asoslarni chuqurlashtirish, 

o‘quv jarayoni va sinfdan tashqari ishlarda qatnashishga    korxona va hunar-

texnika bilim yurti xodimlarini jalb etish. Bu ish xalq xo‘jaligi talablaridan 

o‘quvchilarga habardor qilishni yaxshilashga da’vat etilgan; o‘quvchilarning 

tugaraklar va fakultativlardagi ijodiy ishini kuchaytirishi kerak; professiografik 

material, ishlab chiqarish va texnologik jarayonlar bayon etilgan materiallar  va  

hokazolarni to‘plashda   maktabga  yordam  berishi  kerak. 

2.  Mehnat    ta’limi, texnika  ijodiyoti, unumli mehnatni uyushtirish yo‘li bilan 

maktab o‘quvchilarini mehnat jamoalarining ishlab chiqarish hayotiga    jalb qilish.  

Bu faoliyat korxona buyurtmalarini bajarish bilan bog‘langanligi tufayli faqat bilim 

va ko‘nikmalarning emas, yuksak uyushqoqlik, intizom, mas’uliyatni ham talab 

qiladi. Bu o‘rinda belgilangan ish    rejimiga rioya qilish, ishlab chiqarish    

normalarini bajarish zarur. Bularning hammasi yoshlarga   (o‘smirlarga)  o‘z 

imkoniyatlarini sezish va jamiyat boyligini yaratuvchi» sifatida kerakligini anglash 

imkonini beradi. 

3.  O‘quvchilarni    korxona  va hunar-texnika  bilim  yurtidagi ijtimoiy –

siyosiy va madaniy-ommaviy ishlarga jalb qilish va bu bilan maktab, korxona va 

kollej, tashkilotlari o‘rtasida yaqin aloqa o‘rnatish. Bunda o‘quvchilar kattalarning 

sotsial tajribasidan o‘rganish, mehnat kollektivlari va hunar-texnika  bilim 

yurtlarining ko‘p qirrali hayotining turli tomonlarini bilib borish imkoniga ega 

bo‘ladilar. 

4.  Kasb tanlash masalalari bo‘yicha sinfdan tashqari tadbirlar o‘tkazish va 

o‘quvchilarga konsultatsiyalar berishga korxona mutaxassislarini jalb etish. 

5.  Bevosita korxona, maktab va o‘quvchilar turar joylarida ota-onalar bilan 

ishlash. 

Ko‘rsatilgan yo‘nalishlarga muvofiq ishlash kasbga yo‘naltirishga kompleks 

yondashishni amalga oshirish imkonini beradi: o‘quvchilarning turli xil faoliyat 

ko‘rinishlarida (o‘qishda, unumli mehnatda, jamoat ishida) sotsialistik jamiyat 

mehnat kishining professional qiziqishlari va hislatlarini shakllantiradi. 

XULOSA 

 

 O’quvchilarni ongli ravishda to’g’ri kasb hunarni egallashlarga erishish 

jamiyat taraqqiyoti, iqtisodiyotni rivojlanishi va inson hayotida muhim ahamiyat 

kasb etadi. 

Bitiruv malakaviy ishini bajarish jarayonida qo’yiladigan ishlar amalga 

oshirildi: 

1. Kasb hunarga yo’naltirishga oid ilmiy-pedagogik tadqiqot ishlari va maktab 

tajribasi o’rganildi; 

2. Umumiy o’rta maktablarda kasb hunarga yo’naltirish tizimi tahlil qilindi; 

3. Mehnat ta’limi jarayonida o’quvchilarga kasb hunarga yo’naltirishning 

tashkiliy shakllari va metodlari aniqlandi; 

4. Mehnat ta’limi bo’yicha darsdan tashqari vaqtlarda kasb hunarga 

yo’naltirish mazmuni ishlab chiqildi; 

5. Kasb - hunarga yo’naltirishda o’quv-metodik xonasini tashkil qilish va unga 

rahbarlik qilish bo’yicha tavsiyalar berilgan; 

6. Kasb - hunarga yo’naltirish o’quv metodik xonasi mudirining burchi va 

vazifalari, maktab, oila va ishlab chiqarish hamkorligi tashkil etish bo’yicha 

tavsiyalar ishlab chiqish. 

Mehnat ta’limi jarayonida o’quvchilarni kasb hunarga yo’naltirish uchun 

juda katta imkoniyatlar mavjud. Buning uchun tadqiqot ishlarini davom ettirish, 

magistrlik dissertatsiyasida amalga oshirish niyatimiz bor.  

